
ᒫᔾᔨ 12, 2019 

ᒪᑉᐱᒐᖅ 1−ᖓ 21−ᓂᑦ 

ᓯᑎᒃᑯᑦ ᐃᖃᓗᐃᑦ  

ᓯᑎᒃᑯᑦ ᑲᑎᒪᓂᖏᑦ #08 

ᒫᔾᔨ 12, 2019 6:38 ᐅᓐᓄᒃᑯᑦ 

ᑲᑎᒪᔩᑦ ᑲᑎᒪᕕᖓ 

 

ᐅᐸᔅᓯᒪᔪᑦ ᑲᑎᒪᔩᑦ 

ᒪᐃᔭ ᒫᑕᓖ ᕋᑦᐳᓐ , ᐅᖄᓚᐅᑎᒃᑯᑦ ᑲᑎᒪᖃᑕᖅ 

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ, ᐃᔅᓯᕙᐅᑕᖅ 

ᑲᑎᒪᔨ ᑯᓘᓚ ᒪᑦᓴᔭ  

ᑲᑎᒪᔨ ᔭᐃᓴᓐ ᕉᓴᓐ 

ᑲᑎᒪᔨ ᔪᐊᓇᓯ ᐊᑯᒪᓕᒃ 

ᑲᑎᒪᔨ ᓄᐊ ᐸᐸᑦᓯ 

ᑲᑎᒪᔨ ᑲᐃᔪ ᓴᐳᑦ 

ᐅᐸᔅᓯᒪᓐᖏᑦᑐᑦ 

ᑲᑎᒪᔨ ᓴᐃᒪᓐ ᓇᑖᖅ 

  

ᐃᖅᑲᓇᐃᔭᖅᑎᓂᑦ ᐅᐸᔅᓯᒪᔪᑦ 

ᐊᐃᒥ ᐃᐅᔫᔅᒪ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ 

ᒫᑎᐅ ᕼᐊᖕᑉ, ᐊᖏᔪᖅᑲᖅ ᐊᐅᓚᐅᓯᕆᓂᕐᒧᑦ ᓴᓇᔪᓕᕆᔨᒻᒧᓪᓗ  

ᐋᓐᑐᕆᐊ ᓯᐱᑦᓱ, ᑐᓴᐅᒪᖃᑦᑕᐅᑎᓕᕆᔨᓄᑦ ᐊᖏᔪᖅᑳᖅ 

ᑳᓐᕚᓪ ᐋᓕ, ᓄᓇᖃᑦᑎᐊᖅᑐᓕᕆᔨ ᑮᓇᐅᔭᓂᑦ ᑐᑭᒧᐊᑦᑎ 

ᒪᓯᐅᓪ ᐋᒻᔅᓯᑐᓛᖕ, ᐱᓕᕆᔨᒻᒪᕆᒃ, ᐅᑭᐅᖅᑕᖅᑐᒥ ᓯᕗᓂᑦᑎᓐᓂ, ᐅᖄᓚᐅᑎᒃᑯᑦ ᑲᑎᒪᖃᑕᖅ 

ᓯᑎᐸᓂ ᑲᓛᒃ, ᐱᓐᖑᐊᖅᑐᓕᕆᓂᕐᒧᑦ ᐱᔨᑦᑎᕋᖅᑏᑦ ᐊᖏᔪᖅᑳᖓ 

ᔩᓂ ᐄᓯᒪᐃᓕ, ᐊᖏᔪᖅᑳᖅ ᑐᓵᔨᓄᑦ/ᑐᑭᒧᐊᑦᑎᑦᑎᔨᓄᓪᓗ 

ᒫᑎᐅ ᕚᓐ ᓯᑐᕋᐃᓐ, ᓂᐅᕕᕐᓂᕐᒧᑦ ᐱᓕᕆᔨ 

ᔭᓂᐳ ᔮᕙᔅ, ᓯᑎᒃᑯᑦ ᐸᕐᓇᑦᑎᖓ 

ᑖᒥ ᐅᓐᔅ-ᑐᐃᕋᓐ, ᓯᕗᓕᖅᑏᑦ ᐃᑲᔪᖅᑎᖓ 

ᑐᔅᓯᐊᕐᓂᖅ 

 

ᑲᑎᒪᔨ ᐊᑯᒪᓕᒃ ᒪᑐᐃᖅᓯᔪᖅ ᑐᔅᓯᐊᕐᓂᒃᑯᑦ 6:38 ᐅᓐᓄᒃᑯᑦ 

ᐊᖏᖅᑎᑕᐅᓂᖏᑦ 

 

ᐱᑕᖃᓐᖏᑦᑐᖅ 

 

ᑎᒍᔭᐅᓂᖏᑦ ᑲᑎᒪᔾᔪᑎᔅᓴᐃᑦ 

 

ᐱᖁᔨᕗᖔᕈᑎ #19-73 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᕉᓴᓐ             

ᒪᑉᐱᒐᖅ 2−ᖓ 21−ᓂᑦ 

ᐊᖏᖅᑕᐅᓂᖏᑦ ᑲᑎᒪᔾᔪᑎᔅᓴᐃᑦ ᐊᓯᔾᔨᖅᓯᒪᓗᒋᑦ: ᐃᓚᓗᒋᑦ: 7(a)(i) ᐊᒻᒪᓗ 7(b)(i) ᓯᕗᓪᓕᖅᐹᒥ ᐊᐃᑉᐸᖓᓂᓗ 

ᐅᖃᓕᒫᖅᑕᐅᓂᖏᓐᓂ ᑎᒃᑯᐊᖅᓯᓂᖏᓐᓄᑦ CAO ᒪᓕᒐᕋᓛᖅ; 9(d) ᐃᓱᒪᓕᐅᖁᔨᓂᖅ – ᓄᓇᖃᑦᑎᐊᖅᑐᓕᕆᓂᕐᒧᑦ 

ᑮᓇᐅᔭᓂᑦ ᑐᓂᓯᓂᖏᓐᓂ; 10(a) ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦᑕ ᐊᑐᓕᖁᔭᖏᑦ; 11(b) ᑎᑎᖅᑲ 

ᐃᑲᔪᖅᑐᐃᔾᔪᑎ – ᐃᓕᑕᖅᓯᓂᖅ ᓄᓇᕗᒻᒥ ᐅᖃᓕᒫᕐᓂᕐᒧᑦ ᑲᑎᒪᔨᖏᑦ; ᐊᑕᐅᓯᕐᒥᑦ ᑲᓐᖑᓇᖅᑐᒃᑯᑦ ᑲᑎᒪᔾᔪᑎᔅᓴᓂᑦ 

(ᒪᓕᒐᓕᕆᓂᕐᒧᑦ) ᐲᕐᓗᒍ 9(a) ᒪᓕᒋᐊᖅᑕᐅᒋᐊᖃᕐᓂᖏᑦ ᑭᒡᒐᖅᑐᐃᓂᕐᒧᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

1. ᑲᑎᒪᔾᔪᑎᒥᓃᑦ 

 

a) ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒧᑦ ᑲᑎᒪᔾᔪᑎᒥᓃᑦ - ᕖᕝᕗᐊᕆ 12, 2019 

 

ᐱᖁᔨᕗᖔᕈᑎ #19-74 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ        

ᐊᐃᑉᐲᔪᖅ:  ᑲᑎᒪᔨ ᕉᓴᓐ             

  

ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒧᑦ ᑲᑎᒪᔾᔪᑎᒥᓃᑦ ᕖᕝᕗᐊᕆ 12, 2019. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

b) ᓯᑎᒃᑯᑦ ᑲᑎᒪᓂᖏᑕ ᑲᑎᒪᔾᔪᑎᒥᓃᑦ #03 - ᕖᕝᕗᐊᕆ 12, 2019 

 

ᐱᖁᔨᕗᖔᕈᑎ #19-75 

 

ᐱᒋᐊᖅᑎᑦᑎᔪᖅ:  ᑲᑎᒪᔨ ᕉᓴᓐ             

ᐊᐃᑉᐲᔪᖅ: ᑲᑎᒪᔨ ᐊᑯᒪᓕᒃ 

  

ᓯᑎᒃᑯᑦ ᑲᑎᒪᓂᖏᑦᑕ ᑲᑎᒪᔾᔪᑎᒥᓃᑦ #03 ᕖᕝᕗᐊᕆ 12, 2019. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

2. ᐊᑦᑐᐊᓗᐊᖅᑐᓄᑦ ᓇᓗᓇᐃᖅᓯᓂᖅ 

  

 ᐱᑕᖃᓐᖏᑦᑐᖅ 

  

3. ᐱᖃᑕᐅᔪᑦ 

 

a)  ᑭᐅᕆ ᒪᑲᓚᔅᑭ 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᒪᑲᓚᔅᑭ ᐅᐸᔅᓯᒪᓚᐅᖅᓯᒪᔪᖅ ᐱᐅᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑕ 

ᑲᑎᒪᓂᖓᓐᓄᑦ ᐅᓐᓄᓚᖅᑐᖅ, ᒫᔾᔨᒥ, 2019. 

 

b)  ᐅᖂᑕᖅ ᓴᓴᐃᔭᑎᒃᑯᖏᑦ 

ᒪᑉᐱᒐᖅ 3−ᖓ 21−ᓂᑦ 

          ᓯᑕᐸᓂ ᑲᓚᒃ, ᑲᑎᒪᔨᓄᑦ ᐃᔅᓯᕙᐅᑕᖅ 

 

ᑲᓛᒃ ᐅᖃᓚᐅᖅᑐᖅ ᓗᐊᕈ ᒪᒃᑯᕆᔅᑕᓐ, ᐃᖅᑲᓇᐃᔭᖅᑎᓄᑦ ᓯᕗᓕᖅᑎ ᐅᖂᑕᖅ ᓴᓴᐃᔭᑎᒃᑯᓐᓄᑦ ᐅᐸᔅᓯᒪᔪᖅ. 

 

ᑲᓛᒃ ᐅᓪᓗᒥᒧᑦ ᖃᓄᐃᓕᖓᓕᕐᓂᖏᓐᓂ ᓴᓴᐃᔭᑎᒃᑯᑦ ᐅᓂᒃᑳᖃᓚᐅᖅᑐᖅ. ᐅᖃᖅᑐᓂᓗ ᐊᖑᑎᓄᑦ 

ᐊᖏᕐᕋᖃᓐᖏᑦᑐᓄᑦ ᐃᓪᓕᓕᒃ 32−ᓂᑦ ᐊᒻᒪᓗ ᐊᑐᖅᑕᐅᒐᔪᐃᓐᓇᑦᑎᐊᖅᑐᑎᑦ. ᐊᖏᕐᕋᖃᓐᖏᑦᑐᒃᑯᕕᒃ 

18−ᓂᑦ ᐊᓪᓕᓂᓕᒃ ᐃᔅᓯᕙᐅᑕᑯᑖᖃᖅᑐᓂ. ᑕᒪᓂᖃᐃ 50−ᓂᑦ ᓯᓂᑦᑐᖃᖃᑦᑕᓲᖅ ᐅᓐᓄᐊᖏᓐᓇᖅ.   

 

ᐅᖃᖅᑐᓂᓗ 2018−ᒥ, 42−ᓂ ᐃᓄᖃᖃᑦᑕᓚᐅᖅᓯᒪᔪᖅ ᐊᖑᑎᓂᑦ ᐅᓐᓄᐊᖏᓐᓇᖅ ᐅᖃᖅᑐᓂᓗ ᑕᒪᓂ 

170−ᓂᒃ ᑭᒃᑯᑐᐃᓐᓇᐅᖃᑦᑕᖅᑐᑎᑦ, ᐅᕝᕙᓘᓐᓃᑦ 170−ᓂᑦ ᑖᒃᑯᓂᖓᔅᓴᐃᓐᓇᐅᖃᑦᑕᖅᑐᑎᑦ ᐊᕐᕌᒎᑉ 

ᐃᓗᐊᓂ, ᑲᑎᑦᑐᒋᑦ 15,195 ᐊᑐᖅᑕᐅᓯᒪᓕᖅᑐᑦ ᐃᓪᓖᑦ ᐅᓐᓄᐊᒃᑯᑦ. ᐅᖃᖅᑐᓗ ᐊᒥᓲᓂᖏᑦ ᐅᓐᓄᐊᒃᑯᑦ 

ᐊᖑᑕᐅᓪᓗᑎᑦ. 

 

ᑲᓛᒃ ᐅᖃᓚᐅᖅᑐᖅ ᓴᓴᐃᔭᑎᒃᑯᑦ ᒫᓐᓇ ᐃᑲᔫᑎᔅᓴᓂᑦ ᐱᑕᖃᖅᑐᖅ, ᐊᒻᒪᓗ ᐱᓕᕆᖃᑎᖃᖅᑐᑎᑦ 

ᐃᖃᓗᐃᑦ ᐊᖑᑏᑦ ᑲᑐᔾᔨᔨᖏᓐᓂ ᐊᒻᒪᓗ ᐋᓕᒃᔅ ᐱᓕᐅᕆᖅᑎᒥᑦ ᐊᐅᓪᓚᕈᔾᔨᖃᑦᑕᖅᑐᓂᑦ 

ᐊᐅᓪᓚᕈᔾᔨᖃᑦᑕᖅᑐᓂᓗ ᐊᖏᑎᓂᑦ ᐊᖏᕐᕋᖃᓐᖏᑦᑐᒃᑯᕕᒻᒦᑦᑐᓂᑦ. ᐅᖃᖅᑐᓂ ᑲᓇᑕ ᒎᔅᒃᑯᑦ 

ᐊᖏᕐᕋᖃᓐᖏᑦᑐᓂᑦ ᔭᐃᑲᑦᑎᑎᑦᑖᖅᓯᒪᒻᒥᔪᑦ 12−ᓂᑦ ᖃᓪᓕᐊᓗᓐᓂᓪᓗ, ᐊᒻᒪᓗ ᐃᓚᖏᑦ ᓱᓇᒃᑯᑖᕐᓂᑦ 

ᐊᖑᑎᓄᑦ ᐊᐅᓪᓚᖃᑦᑕᕐᓂᐊᖅᑐᓄᑦ ᐊᓐᓄᕌᔅᓴᖏᓐᓂ. 

   

ᑲᓛᒃ ᐅᖃᓚᐅᖅᑐᖅ ᓴᓴᐃᔭᑎᒃᑯᑦ ᐱᓕᕆᒻᒥᔪᑦ ᓄᓇᕗᒻᒥ ᑎᒥᒥᑎᒍᑦ ᐊᔪᕈᑎᓕᓐᓄᑦ ᑲᑐᔾᔨᖃᑎᒌᓐᓂᑦ 

ᐅᖃᖃᑎᖃᖃᑦᑕᖅᑐᑎᑦ ᐃᓚᖏᑦ ᒪᒥᓴᖅᑕᐅᕙᑦᑐᑎᓪᓗ. ᐅᖃᖅᑐᓂᓗ ᐃᑲᔫᑎᔅᓴᓂ ᐊᔾᔨᒌᓐᖏᑦᑐᓂᑦ 

ᐊᑐᐃᓐᓇᖃᕐᓂᖅᓴᐅᒍᒪᕐᓂᐊᖅᑐᑦ ᐊᕐᕌᒍᒋᓂᐊᖅᑕᑎᓐᓂ. 

 

ᑲᓛᒃ ᐅᖃᓚᐅᖅᑐᖅ ᓄᑖᖅ ᐊᖏᔪᖅᑳᖓ ᐊᐅᓚᑦᑎᓂᕐᒧᑦ ᐊᐃᓴᒃ ᒪᔅᓴ. ᐅᖃᖅᑐᓂᓗ ᖃᐅᔨᒪᑦᑎᐊᖅᑐᑦ 

ᐊᖏᕐᕋᖃᓐᖏᑦᑐᓕᕆᖃᑦᑕᖅᓯᒪᓂᕐᒥᑦ ᐃᖃᓗᑦᑑᑦᑎᐊᕐᒥ. ᐅᖃᖅᑐᓂᓗ 

ᐃᖅᑲᓇᐃᔮᖅᑖᖅᑎᑕᐅᖁᔭᐅᑦᑎᐊᓚᐅᖅᓯᒪᔪᖅ ᐊᒻᒪᓗ ᐅᖃᖅᑐᓂ ᒪᓐᓴ ᐃᓱᒪᓕᕆᔨᐅᖃᑦᑕᖅᓯᒪᒋᓪᓗᓂ 

ᐅᐊᑦᑎᐊᕈ.   

 

ᑲᓛᒃ ᐅᖃᓚᐅᖅᑐᖅ ᓇᓗᓇᐃᖅᓯᓪᓗᓂ ᑭᓇᐅᓂᖓᓐᓂ ᐃᖅᑲᓇᐃᔭᖅᑎᓄᑦ ᓯᕗᓕᖅᑎ, ᓗᐊᕈ 

ᒪᒃᑯᐊᕆᔅᑕᓐᒥᑦ. ᐅᖃᖅᑐᓂᓗ ᒪᒃᑯᐊᕆᔅᑕᓐ ᐱᓕᕆᖃᑦᑕᖅᓯᒪᔪᖅ ᓄᑖᓂᓪᓗ ᑲᒪᖃᑦᑕᖅᓯᒪᓪᓗᓂ 

ᐊᖏᕐᕋᖃᓐᖏᑦᑐᓄᑦ ᐊᒻᒪᓗ ᐱᔨᑦᑎᖃᑦᑕᕈᒪᓪᓗᓂ.     

 

ᑲᓛᒃ ᐅᖃᓚᐅᖅᑐᖅ ᐊᓯᔾᔨᐸᓪᓕᐊᓂᖏᓐᓂ ᐃᓂᒋᔭᐅᔪᖅ ᐅᖂᑕᖅ ᓴᓴᐃᔭᑎᒃᑯᑦ ᐱᓕᕆᐊᕆᓯᒪᔭᖏᑦ 

ᑕᖅᑭᓄᑦ ᐊᕙᑎᓄᑦ, ᓯᕗᒧᐊᖅᐸᓪᓕᐊᓪᓗᑎᑦ ᐱᓕᕆᐊᖏᓐᓂ, ᐊᔾᔨᒋᓐᖏᑦᑐᓂᑦ ᐃᓄᒋᐊᖅᓯᐅᑎᓂᑦ 

ᐃᓪᓗᓂᑦ, ᐃᑲᔫᑎᔅᓴᓂᑦ ᐃᑲᔪᖅᑐᐃᔾᔪᑎᓂᑦ ᑐᕌᖓᔪᓂᓪᓗᐃ ᑲᔪᕋᓱᐊᕐᓗᒋᑦ ᓄᓇᓕᓐᓂ ᐊᑯᓂᒧᑦ 

ᐱᓕᕆᓇᓱᖃᑦᑕᕐᓂᐊᕐᓂᖏᓐᓂ. ᐅᖃᖅᑐᓂᓗ ᒫᓐᓇ ᐊᐅᓚᓂᖏᓐᓂ ᐱᖓᓱᓄᑦ ᑎᓴᒪᓄᓪᓗ ᐃᓪᓕᓂᑦ 

ᐊᒻᒪᓗ ᐊᕙᑎᓂᑦ ᐊᖑᑎᓂᑦ ᐃᓯᖅᑐᖃᖃᑦᑕᖅᓯᒪᓕᖅᑐᓂ, ᑭᓯᐊᓂᓕ ᑕᒫᓂᖃᐃ 40−ᓂᑦ 50−ᓄᑦ 

ᓂᓪᓚᓱᓐᓂᖅᓴᐅᑎᓪᓗᒍ ᐃᓯᖅᑐᖃᖃᑦᑕᖅᑐᓂ, ᒪᓐᓇ ᐊᐅᓚᓂᖏᑦ ᓇᒻᒪᓪᓗᐊᒌᖃᑦᑕᖏᑦᑐᑦ. ᐅᖃᖅᑐᓂᓗ 

ᓈᒻᒪᓐᖏᓗᐊᖅᑐᖅ ᐃᓪᓗᖁᑎᒃ ᐊᒻᒪᓗ ᐃᓂᓪᓚᕆᐅᓐᖏᓐᓂᖓᓐᓄᑦ ᑕᐃᒪᐃᑦᑐᓄᑦ. 

ᓴᓇᒋᐊᓕᑦᑕᖃᐃᓐᓇᓪᓚᕆᑦᑐᑯᓘᒻᒪᑦ ᐊᖑᒻᒪᑎᑦᑎᐊᕈᓐᓇᖏᑦᑐᑦ ᐊᒻᒪᓗ 40−ᓄᑦ 50−ᓄᑦ 

ᐊᖑᑎᑕᖃᖃᑦᑕᖅᑐᓂ ᐅᓐᓄᐊᒃᑯᑦ.   

 

ᐅᖃᖅᑐᓂ ᒪᓐᓇ ᐊᐃᕙᖃᑎᒌᔭᖅᐸᓪᓕᐊᓕᖅᑐᑦ ᓂᐅᕐᕈᑎᖃᕈᒪᔪᖅ ᒪᕐᕉᓐᓄᒃ ᐱᖁᑎᐅᔫᓐᓄᒃ. ᐅᖃᖅᑐᓂ 

ᑐᔅᓯᕋᐅᑏᑦ ᐱᔭᕇᔭᓕᖅᑐᑦ ᐊᖏᖅᑕᐅᒋᐊᖃᓕᖅᑐᑎᓪᓗ ᑮᓇᐅᔭᔅᓴᓄᑦ, CMHC−ᑯᑦ, ᐊᕐᕌᒍᑦ ᓄᓐᖑᐊ 

ᑎᑭᓚᐅᓐᖏᓐᓂᖓᓐᓂ, ᓇᓗᓇᐃᖅᓯᒍᓐᓇᓛᖅᑐᑦ ᐅᓐᓄᓂᐊᖅᑐᖅ.   

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 4−ᖓ 21−ᓂᑦ 

ᑲᓛᒃ ᐅᖃᓚᐅᖅᑐᖅ ᑐᕌᒐᒋᒻᒪᔾᔪᒃ ᖁᑦᑎᓂᖅᐹᑦᑎᐊᖅᑎᒍᑦ ᐱᔨᑦᑎᕋᕐᓗᑎᑦ, ᐊᐅᓚᑦᑎᑦᑎᐊᕐᓂᖅᓴᐅᓪᓗᑎᓪᓗ 

ᐃᓯᖅᐸᑦᑐᓂᑦ ᑕᐃᑯᖓ, ᐃᓄᓕᕆᓂᕐᒧᑦ ᐃᑲᔪᖅᑐᐃᓂᖅᓴᐅᓗᑎᑦ ᐊᒻᒪᓗ ᐱᕙᓪᓕᐊᒍᓐᓇᕐᓗᑎᑦ ᐊᒻᒪᓗ 

ᓄᓇᓕᓐᓄᑦ ᑐᕌᖓᔪᓂᑦ ᐋᖅᑭᔅᓱᐃᑲᓐᓂᕐᓗᑎᑦ ᑐᑦᑕᕐᕕᒋᓂᐊᖅᑕᖓᓐᓄᑦ ᐱᓕᕆᐊᔅᓴᓂᑦ ᐃᑲᔫᑎᓂᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᖁᔭᓐᓇᒦᖅᑐᖅ ᑲᓛᒃ ᐅᓂᒃᑳᖅᑲᐅᓂᖓᓐᓄᑦ ᒪᑐᐃᖅᑐᓂᓪᓗ ᓇᑎᖅ 

ᐅᖃᐅᓯᔅᓴᓄᑦ ᐊᐱᖅᑯᑎᓄᓪᓗ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᖁᕕᐊᑦᑐᖅ ᐅᓂᒃᑳᕈᓐᓇᖅᑲᐅᒻᒪᑦ ᐅᓪᓗᒥᒧᓪᓗ ᖃᓄᐃᓕᖓᓕᕐᓂᖏᓐᓂ 

ᑲᑎᒪᔨᓄᑦ. ᐊᐱᕆᓪᓗᓂᓗ ᑲᓛᒃ ᓱᒻᒪᑦ ᐊᓐᓄᕌᖏᓐᓂ ᐃᓄᓐᓄᑦ ᐱᓇᓱᓐᓂᖏᒻᒪᖔᑕ ᐊᒻᒪᓗ ᐊᐱᕆᓪᓗᓂ 

ᐃᓅᓯᓕᕆᑦᑎᐊᕐᓂᕐᒥᑦ ᒐᕙᒪᒃᑯᓂᓪᓘᓐᓃᑦ ᐱᓇᓱᓐᓂᖏᓪᓚ ᑭᓯᐊᓂ ᐊᑐᖔᖅᑐᓂᑦ ᑲᓇᑕ ᒎᔅᑯᓐᓂ. ᑲᓛᒃ 

ᐅᖃᓚᐅᖅᑐᖅ ᑕᕝᕙᓂ, ᑲᓇᑕ ᒎᔅᑯᑦ ᐊᐱᕆᖔᓚᐅᖅᓯᒪᒻᒪᑕ ᓇᒻᒥᓂᖅ. ᐅᖃᖅᑐᓂᓗ ᐱᕕᖃᕆᐊᖃᕐᒥᒻᒪᑕ, 

ᓯᓚᓗ ᐱᔾᔪᑎᒋᓪᓗᒍ ᐊᐅᓪᓚᖅᑕᐅᑎᒋᖁᓪᓗᒋᓪᓗ. ᐅᖃᖅᑐᓂᓗ ᑲᓇᑕ ᒎᔅᑯᑦ ᐊᒥᐊᒃᑯᖃᕐᓂᖏᓐᓂ 

ᑐᓂᓯᒍᒪᓚᐅᖅᓯᒪᒻᒪᑕ.   

 

ᑲᓛᒃ ᐅᖃᓚᐅᖅᑐᖅ ᕿᓂᓚᐅᕐᖓᑕ ᑮᓇᐅᔭᓂᑦ ᐊᓯᖏᓐᓂ ᐊᕐᕌᒍᒋᓛᖅᑕᖏᓐᓄᑦ ᑕᐃᒪᐃᑦᑐᓂᑦ 

ᐃᑲᔫᑎᔅᓴᐅᒐᔭᖅᑐᓂᑦ. ᐅᖃᖅᑐᓂᓗ ᐃᓚᖓᓐᓂ ᓯᕗᒧᐊᑉᐸᓪᓕᐊᓂᕐᒧᑦ; ᐊᖑᑏᑦ ᓇᒻᒥᓂᖅ ᐊᓐᓄᕆᔾᔨᕐᓗᑎᑦ 

ᐊᒻᒪᓗ ᐱᖅᑯᓯᕐᒥᓂᑦ ᐊᑐᕐᓂᖅᓴᐅᓗᑎᑦ.  

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᐃᓄᒐᒥ, ᖃᐅᔨᒪᒻᒪᑦ ᓂᓪᓚᓱᓐᓂᕐᒥᑦ. ᐅᖃᖅᑐᓂᓗ ᑲᓇᑕᒥ ᒎᔅᒃᑯᑦ 

ᐱᐅᔪᐊᓗᐃᑦ, ᐃᓄᐃᑦ ᐱᖅᑯᓯᖏᓐᓂ ᐊᓐᓄᕌᖏᑦ ᐅᖅᑰᓂᖅᓴᐃᑦ ᑭᓯᐊᓂ, ᐊᒻᒪᓗ ᐊᕐᓇᓂᑦ 

ᒥᖅᓱᑎᑦᑎᒍᓐᓇᒥᒻᒪᑕ ᐊᑭᓕᖅᓱᖅᑕᐅᓗᑎᓪᓗ, ᐊᒻᒪᓗ ᐊᓯᕙᖅᑎᑦᑎᒍᓐᓇᕆᓪᓗᑎᑦ. 

 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᑲᓚᒻᒥᑦ ᐊᖑᑎᓂᑦ ᑎᑭᑦᑐᓂ ᐱᖃᑦᑕᕐᒪᖔᑕ ᐅᕝᕙᓘᓐᓃᑦ 

ᐊᓄᓪᓚᔅᓰᕕᒻᒦᓐᖔᖅᑐᓂᑦ ᐊᖏᕐᕋᖃᓐᖏᑦᑐᒃᑯᕕᒻᒨᖅᑕᐅᑎᒋᔪᖃᖃᑦᑕᕐᒪᖔᖅ. ᑲᓛᒃ ᐅᖃᓚᐅᖅᑐᖅ ᐊᑐᓂ 

ᓂᓪᓕᐅᑎᒍᓐᓇᖏᒻᒪᒋᑦ ᑕᐃᒃᑯᐊ ᖃᖓᑕᓲᕐᒦᖔᖅᑐᑦ ᑕᐃᑲᓃᖃᑦᑕᖅᑐᓪᓗ. ᐅᖃᖅᑐᓂᓗ ᓄᓇᓐᓂ 

ᐊᕕᑦᑐᓐᖑᐊᕐᓂᐊᖅᑲᑕ ᐊᒻᒪᓗ ᓇᒦᓐᓂᐊᕐᒪᖔᑕ ᐊᖑᑏᑦ ᓇᑭᓐᖔᖅᓯᒪᓂᖏᓐᓂ ᓄᓇᓕᖓᓐᓂᓪᓘᓐᓃᑦ, 

ᐃᓱᒪᒐᓱᑐᐃᓐᓇᕆᐊᖃᖅᑐᒍᑦ, ᑕᒫᓐᖔᖅᓯᒪᔪᑑᓐᖏᒻᒪᑕ ᑕᒪᒃᑯᐊ ᑭᓯᐊᓂ ᓇᑭᑐᐃᓐᓇᖅ ᓄᓇᕗᒻᒥ. 

   

ᑲᓛᒃ ᐅᖃᓚᐅᖅᑐᖅ ᐅᖄᓚᕕᐅᖃᑦᑕᕐᓂᕋᖅᑐᓂ ᑯᐃᑉ ᑭᒡᒐᖅᑐᐃᔨᖏᓐᓂ ᐱᕋᔭᑦᑕᐃᓕᒪᔪᓕᕆᔨᒃᑯᓂᓪᓗ 

ᓇᒦᕝᕕᔅᓴᖃᕆᐊᖃᕐᓂᖏᓐᓂ ᑕᐃᑲᓃᒍᓐᓇᕐᒪᖔᑕ ᐊᐱᖅᓱᖅᑐᓂᑦ. ᖃᐅᔨᒪᔪᖅ ᐊᖑᑎᑕᖃᕐᖓᑦ 

ᐊᓄᓪᓚᔅᓰᕕᒻᒦᓐᖔᖅᑐᓂᑦ ᑕᐃᑲᓃᖃᑦᑕᖅᑐᓂᑦ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᓄᓇᓕᓐᓂᑦ, ᖃᖓᑕᓲᕐᒦᖔᖅᐸᓪᓕᐊᔪᑦᑕᖃᖃᑦᑕᕐᖓᑦ 

ᐊᖏᕐᕋᖃᓐᖏᑦᑐᒃᑯᕕᒻᒨᖅᑐᑎᑦ. ᐅᖃᖅᑐᓂᓗ ᐊᖑᑏᑦ ᐊᓄᓪᓚᔅᓰᕕᒻᒥᑦ ᐊᓂᒍᑦ ᑕᐃᑯᓐᖓᖃᑦᑕᕐᒥᔪᑦ.  

 

 

 

 

 

 

ᓱᓕᔪᒥᑦ ᐅᑉᐱᕆᔭᖃᖅᑐᖅ, ᖃᐅᔨᒪᔭᐅᓪᓗᑎᓪᓗ, ᐅᖃᔅᓴᐃᓐᓇᕆᐊᖃᓐᖏᑦᑐᖅ ᑕᒪᓐᓇ ᖃᓄᑭᐊᖅ. 

ᐅᖃᖃᑎᖃᖃᑦᑕᒥᒻᒪᑦ ᐊᖑᑎᓂᑦ, ᓈᓚᖃᑦᑕᖅᑐᓂᓗ ᑕᑯᖃᑦᑕᖅᑐᓂᓗ. ᐅᖃᖅᑐᓂᓗ ᐃᔨᕋᖅᑑᑕᐅᔪᑦ 

ᐅᖃᐅᓯᐅᒋᐊᓖᑦ ᑕᐃᒪᐃᑦᑐᕈᔪᓐᓂᑦ. 

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 5−ᖓ 21−ᓂᑦ 

ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᖃᓄᐃᑦᑐᖃᖃᑦᑕᖅᓯᒪᒻᒪᖔᖅ ᐊᖏᕐᕋᖃᓐᖏᑦᑐᒃᑯᕕᒻᒥ ᑕᐃᒪᓐᖓᓂ 

ᐱᐊᑖᕐᕕᒃ ᒪᑐᐃᓚᐅᖅᓯᒪᒻᒪᑦ. ᐅᖃᖅᑐᓂᓗ ᖃᐅᔨᒪᒻᒪᑦ ᒪᓕᒐᖅᑕᖃᐅᕐᖓᑦ ᐱᖁᔭᓂᓪᓗ. ᐅᖃᖅᑐᓂᓗ 

ᐱᐊᖃᐅᑎᒥᓂᕐᓂᑦ ᑕᑯᖃᑦᑕᖅᓯᒪᓂᕋᖅᑐᓂ ᐊᖏᕐᕋᖃᓐᖏᑦᑑᑉ ᓴᓂᐊᓂ.   

 

ᑲᓛᒃ ᖃᐅᔨᒪᔪᖅ ᑕᒪᑐᒥᖓ ᐱᖁᔭᖅᑕᓕᒃ ᑕᒪᑐᒪ ᒥᔅᓵᓄᑦ. ᐅᖃᖅᑐᓂᓗ ᑕᐃᒪᓐᖓᓂ ᐱᐊᑖᕐᕕᒃ 

ᒪᑐᐃᓚᐅᖅᓯᒪᒻᒪᑦ, ᖃᓄᐃᖃᑦᑕᖅᓯᒪᔪᑦ ᐃᒥᐊᓗᒃ ᐱᔾᔪᑎᒋᓪᓗᒍ. ᐅᖃᖅᑐᓂᓗ 

ᐱᑦᑎᐊᖏᑦᑐᑕᖃᕆᐊᖃᓐᖏᒻᒪᑦ ᐱᖁᔭᖅᑕᖃᕐᖓᑦ. ᐅᖃᖅᑐᓂᓗ ᑎᑎᕋᖅᑕᐅᖃᑦᑕᕐᖓᑕ ᑕᒪᒃᑯᐊ ᐊᒥᓱᑦ 

ᐱᔾᔪᑎᒋᓪᓗᒋᑦ ᐸᓖᓯᒃᑯᓐᓄᑦ ᐅᖄᓚᖃᑦᑕᖅᓯᒪᒻᒪᑕ ᐅᕝᕙᓘᓐᓃᑦ ᐋᖏᔮᕐᓂᖏᓐᓄᑦ 

ᐊᖏᖅᑕᐅᖃᑦᑕᖅᓯᒪᖏᒻᒪᑕ.   

 

ᑲᓛᒃ ᐅᖃᓚᐅᖅᑐᖅ ᐊᒥᓲᓂᖏᑦ ᐊᓯᔾᔨᖅᓯᒪᑐᐃᓐᓇᕆᐊᓖᑦ ᐱᐊᑖᕐᕕᒃ ᑕᐃᒪᓐᖓᓂ ᒪᑐᐃᓚᐅᖅᓯᒪᒻᒪᑦ. 

ᑕᐃᓐᓇ ᐋᖏᔮᖅᑐᓄᑦ ᓯᓂᒋᐊᖅᑐᕐᕕᒃ ᒪᑐᐃᓚᐅᖅᓯᒪᒻᒪᑦ, ᐊᒥᓲᓂᖏᓐᓂ ᐅᖃᐅᓯᕆᔪᓐᓇᓚᐅᖅᑕᖏᑦ 

ᐊᒻᒪᓗ ᐊᓯᔾᔨᓗᐊᖅᓯᒪᓐᖏᑦᑐᑦ ᖃᐃᕙᑦᑐᑦ. ᐅᖃᖅᑐᓂᓗ ᑭᓪᓕᓯᓂᐊᕐᓂᐅᔪᑦ, ᖃᐅᔨᒪᔪᖅ ᐋᖏᔮᕐᓗᑎᑦ 

ᐊᖏᕐᕋᖃᓐᖏᑦᑐᒃᑯᕕᒻᒨᕋᔭᓐᖏᒻᒪᑕ. 

 

ᑲᓛᒃ ᐊᖏᖃᑎᖃᓚᐅᖅᑐᖅ ᑲᑎᒪᔨᒥᑦ ᐊᑯᒪᓕᒻᒥᑦ ᐋᖏᔮᖃᑦᑕᖅᑐᑦ ᐱᓪᓗᒋᑦ, ᐱᐊᖃᐅᑎᒥᓂᖅᑕᖃᕐᖓᑦ 

ᐊᒥᐊᓘᑎᒥᓂᕐᓂᓪᓗ, ᑭᓯᐊᓂᓕ, ᐊᓯᔾᔨᓪᓗᐊᖅᓯᒪᓐᖏᑦᑐᑦ ᐊᒥᓲᓂᖏᑦ ᑕᐃᒻᒪᓐᖓᓂ ᐱᐊᑖᕐᕕᔅᓴᐅᓕᔪᒻᒪᑦ. 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᐊᖏᖃᑎᒋᓐᖏᓐᓂᕋᖅᑐᓂᐅᒃ ᑲᓚᒃ ᐱᔨᑦᑎᕆᐊᓕᖏᑦ 

ᖁᑦᑎᓐᓂᖅᓴᐅᓕᕐᖓᑕ. ᐊᐱᕆᓚᐅᖅᑐᖅ ᓇᓗᓇᐃᖅᓯᑦᑎᐊᒃᑲᓐᓂᕈᓐᓇᕐᒪᖔᖅ ᑲᓛᒃ ᖃᓄᖅ 

ᖁᑦᑎᓂᖅᐹᖅᑎᒍᑦ ᐱᔨᑦᑎᕋᕐᓂᕋᕐᒪᖔᖅ. ᑲᓛᒃ ᐅᖃᕋᓱᖅᑲᐅᔪᖅ ᖁᑦᑎᓂᖅᐹᖅᑎᒍᑦ ᐱᔨᑦᑎᕋᓱᑦᑐᑦ 

ᒪᓕᑦᑐᑎᑦ ᒪᑯᓂᖓ ᐅᑉᐱᕆᔭᖃᑦᑎᐊᕐᓂᕐᒥᑦ ᐃᑉᐱᒋᔭᖃᕐᓂᖏᓐᓂᓪᓗ ᐊᖑᑏᑦ ᓄᓇᓕᓐᓂ. ᐅᖃᖅᑐᓂᓗ 

ᐱᐅᔪᓪᓚᕆᐊᓗᒻᒥᑦ ᐊᑐᐃᓐᓇᐅᑎᑦᑎᒍᓐᓇᖏᒻᒪᑕ ᐊᖏᕐᕋᖃᓐᖏᑦᑐᒃᑯᕕᒻᒥ, ᓯᕗᒧᐊᑉᐸᓪᓕᐊᔫᒐᓗᐊᑦ 

ᓄᑖᕐᒧᓪᓗ ᐃᓪᓗᖁᑎᑕᖃᓛᓕᖅᑐᓂ ᓴᓗᒪᔪᒥᑦ ᐱᐅᔪᒥᑦ ᓇᔪᕈᒥᓇᖅᑐᒥᑦ. ᑲᓛᖅ ᐅᖃᕋᔪᖃᑦᑕᕐᒥᔪᖅ, 

ᐃᑉᐱᓐᓂᐊᓂᕗᑦ ᐊᔾᔨᒌᖃᑦᑕᖏᑉᐸᑕ ᑕᒪᒃᑯᓂᖓ.   

 

ᑲᓛᒃ ᐅᖃᕆᐊᒃᑲᓐᓂᓚᐅᖅᑐᖅ ᖁᑦᑎᓂᖅᐹᖅᑎᒎᓚᑎᓪᓗᒍ, ᑐᑭᖃᖅᑐᖅ ᐱᓕᕆᖃᑎᖃᕐᓂᕐᒥᑦ 

ᐃᑉᐱᓐᓂᐊᓂᖏᑎᒍᑦ ᐅᑉᐱᕆᔭᖃᕐᓂᖏᑦᑎᒍᓪᓗ. ᐅᖃᖅᑐᓂᓗ ᖃᓄᖅ ᐱᐅᓂᖅᓴᐅᑎᑦᑎᑲᓐᓂᕋᓱᐊᕐᓂᕐᒥᑦ 

ᐱᖃᑦᑕᕐᓂᖏᓐᓂ ᐱᔨᑦᑎᕋᕐᓗᑎᑦ ᐱᓇᓱᐊᖅᑐᖅ ᐊᖑᑎᓂᑦ ᐊᒻᒪᓗ ᐃᑲᔫᑎᔅᓴᑲᓐᓂᕐᓂᑦ ᒪᓂᒪᔾᔪᑎᔅᓴᓂᑦ 

ᐊᑐᐃᓐᓇᐅᑎᑦᑎᒐᓱᒃᑲᓂᖅᑐᑦ ᐊᖏᕐᕋᖃᓐᖏᑦᑐᒃᑯᕕᒻᒥ.   

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᖁᕕᐊᒋᔭᖏᑦ ᐅᓂᒃᑳᖑᕋᑖᖅᑐᑦ ᐃᑲᔫᑎᖃᖅᑐᒋᔭᒋᑦ. ᐃᓚᓯᒃᑲᓐᓂᕈᒪᓪᓗᓂ 

ᑲᑎᒪᔨ ᐊᑯᒪᓕᐅᑉ ᐅᖃᐅᓯᕆᕋᑖᖅᑕᖓᓐᓄᑦ ᐊᖓᑕᓲᕐᒥ ᓂᐅᕙᓪᓕᐊᔪᑦ ᒥᔅᓵᓄᑦ. ᐊᖏᖃᑎᖃᓚᐅᖅᑐᖅ 

ᐅᖃᐅᓯᐅᔪᒥᑦ ᐊᒻᒪᓗ ᐅᖃᖅᑐᓂ ᐊᑯᓂᐊᓗᒃ ᑕᒫᓃᓕᕐᖓᑦ ᐊᒻᒪᓗ ᐃᑲᔪᖃᑦᑕᐃᓐᓇᖅᓯᒪᓪᓗᓂ 

ᖃᖓᑕᓲᕐᓂᑦ ᓂᐅᕋᑖᖅᑐᒥᓂᕐᓂᑦ, ᐊᒻᒪᓗ ᐊᖑᑎᓄᑦ ᐊᖏᕐᕋᖓᓐᖏᑦᑐᒦᑎᑦᑐᒋᑦ. ᐅᖃᖅᑐᓂᓗ 

ᐃᑉᐱᒋᓂᕋᖅᑐᓂᐅᒃ ᐃᒻᒥᓄᑦ ᑕᐃᒪᐃᒻᒪᑦ. ᐅᖃᖅᑐᓂᓗ ᐅᐸᑦᑕᐅᖃᑦᑕᕐᖓᑦᑕᐅ ᐊᓯᖏᓐᓄᑦ. 

 

 

 

 

 

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᑕᐃᓐᓇᑦᑕᐅ ᐊᖏᕐᕋᖃᓐᖏᑦᑐᒃᑯᕕᒃ ᒪᒥᓴᕐᕕᑦᑎᐊᕙᐅᒻᒥᔪᖅ. ᐅᖃᖅᑐᓂᓗ 

ᐱᕙᓪᓕᓂᐊᓕᕐᓂᖏᓐᓂ ᖁᕕᐊᒋᔭᖃᖅᑐᖅ ᓴᓴᐃᔭᑎᒃᑯᓐᓂ ᐸᕐᓇᒻᒪᑕᓗ ᐃᓕᓐᓂᐊᑎᑦᑎᓂᕐᒨᖓᔪᓂᑦ 

ᐃᑲᔪᖃᑦᑕᓂᕐᒥᓪᓗ ᓴᓴᐃᔭᑎᐅᓪᓗᑎᒃ.   

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᖃᐅᔨᒪᓚᐅᖅᑐᖅ ᐊᑲᐅᓐᖏᓕᐅᕈᑎᑕᖃᒃᑲᓐᓂᓛᓕᕐᒥᔪᖅ ᐱᐅᑖᕐᕕᒃ 

ᒪᑐᐃᑐᐊᖅᑲᑦ. ᐅᖃᖅᑐᓂᓗ ᑕᐃᒪᐃᑦᑐᓂ ᑕᑯᔪᒪᔪᖃᓐᖏᒻᒪᑦ. ᐅᖃᖅᑐᓂᓗ ᐅᓂᒃᑳᕐᒥᑦ ᑐᓴᖅᑐᓂ 

ᐱᕙᓪᓕᐊᔪᑯᓗᓐᓂᑦ ᖁᕕᐊᑦᑐᖅ. ᐅᖃᖅᑐᓂᓗ ᑲᔪᓯᑎᑦᑎᑦᑎᐊᒃᑲᓐᓂᕋᓱᒋᐊᖃᕐᓂᐊᖅᑐᖅ ᐱᐅᔪᓂᑦ 

ᓴᖅᑮᓇᓱᐊᕐᓗᑎᑦ. ᐅᖃᖅᑐᓂ ᓄᓇᓕᒻᒥ, ᐅᔾᔨᕈᓱᒋᐊᖃᕋᑦᑕ ᐱᓕᕆᖃᑎᒌᒋᐊᖃᖅᑐᑕ ᐊᒻᒪᓗ 

ᐃᑲᔪᖃᑦᑕᕐᓗᑕ.   

 

ᑲᑎᒪᔨ ᐸᐸᑦᓯ ᐊᐱᕆᔪᒪᓚᐅᖅᑐᖅ ᒪᒥᓴᕐᓂᐅᑉ ᒥᔅᓴᓄᑦ. ᐊᐱᕆᓚᐅᖅᑐᖅ ᑲᓚᒻᒥ ᐸᕐᓇᓯᒪᒻᒪᖔᖅ ᐊᖑᑎᓄᑦ 

ᒪᒥᓴᕐᓂᐅᖃᑦᑕᕐᓂᐊᖅᑐᓂᑦ.   

 

ᑲᓛᒃ ᐃᓕᓴᖅᓯᓚᐅᖅᑐᖅ ᐊᖑᑏᑦ ᐱᖃᑕᐅᔪᒪᑦᑎᐊᕐᓂᕋᖅᑐᓂᒋᑦ ᒪᒥᓴᕐᓂᕐᒥᑦ. ᐅᖃᖅᑐᓂᓗ 

ᐃᑲᔪᖅᑕᐅᒍᒪᓯᒪᒻᒪᑕ ᐊᖑᑏᑦ ᑲᑐᔾᔨᔨᖏᓐᓄ ᐊᒻᒪᓗ ᐱᔨᑦᑎᕋᖃᑦᑕᖅᑐᑎᑦ ᐊᕐᕌᒍᒐᓴᕐᓂᑦ, 

ᐃᑲᔪᖅᑐᐃᖃᑦᑕᖅᓯᒪᓪᓗᑎᑦ ᐊᖑᑎᓂᑦ. ᐅᖃᖅᑐᓂᓗ ᓇᓗᓇᐃᔭᖅᓯᒪᑦᑎᐊᕐᓂᖅᓴᓂᑦ ᐃᑲᔫᑎᓴᓂᑦ 

ᐊᑐᐃᓐᓇᐅᑎᑦᑎᑲᓐᓂᕐᓗᑎᑦ. ᐅᖃᖅᑐᓂᓗ ᐅᖃᖃᑎᒌᖃᑦᑕᕐᖓᑕ ᒪᓐᓇ ᓯᕗᒧᐊᒃᑲᓐᓂᕈᒪᓪᓗᑎᑦ 

ᐊᕐᕌᒍᒋᓛᖅᑕᑎᓐᓂ ᐊᑯᓂᒧᓪᓗ ᑕᒪᒃᑯᐊ ᐊᑐᖃᑦᑕᕐᓗᒋᑦ ᐊᐅᓪᓚᕈᔾᔭᐅᖃᑦᑕᕐᓂᖏᑦ 

ᐱᓇᓱᐊᕈᓯᓕᒫᒻᒧᓪᓘᓐᓃᑦ, ᐃᓪᓗᕋᓛᓕᐅᕐᓗᑎᑦ ᓄᓇᒥᑦ ᐊᐅᓪᓚᖅᓯᒪᓂᖅᓴᐅᖃᑦᑕᕐᓗᑎᑦ.   

 

ᑲᓛᒃ ᐅᖃᓚᐅᖅᑐᖅ ᐊᑕᐅᓯᕐᒥᑦ ᐱᖃᑕᐅᔪᖃᓚᐅᖅᑎᑐᖅ ᐋᖅᑮᓇᓱᐊᖅᑐᑎᑦ ᐊᖑᒻᒥᑦ 

ᐅᑎᖅᑎᑦᑎᓇᓱᐊᕐᓂᕐᒥᑦ ᐊᕐᕌᖑ ᐊᖑᑕᐅᓂᖓᓐᓂ. ᐅᖃᖅᑐᓂᓗ ᑕᒪᓐᓇ ᐊᓯᔾᔩᓪᓚᕆᓚᐅᕐᓂᕋᖅᑐᓂᐅᒃ. 

ᐊᖏᖅᓯᒪᑦᑎᐊᖅᑐᖅ ᒪᒥᓴᕆᐊᖃᕐᓂᖏᓐᓂ ᑕᐃᒪᒃ ᐸᕐᓇᐅᑎᒋᔭᕆᐊᓕᖏᑦ ᓯᕗᓂᑦᑎᓐᓂ.   

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᖃᓄᐃᑦᑐᓂᑦ ᐊᖑᑎᓄᑦ ᐊᖏᕐᕋᖃᓐᖏᑦᑐᓂᑦ ᐃᑲᔫᑎᑕᖃᕐᒪᖔᖅ. ᑲᓚᒃ 

ᐅᖃᖅᑐᓂ ᓯᕗᓪᓕᖅᐹᒥ, ᑖᓐᓇ ᑐᐊᕕᕐᓇᖅᑐᒧᑦ ᐊᖏᕐᕋᑲᐃᓐᓇᐅᕙᑦᑐᖅ. ᐅᖃᖅᑐᓂᓗ ᓴᓴᐃᔭᑎᒃᑯᓐᓂ 

ᐊᐅᓚᑕᐅᓪᓗᓂ, ᑕᕝᕙᑦᑕᐅᑎᒋ ᐊᖏᕐᕋᖃᕆᐊᓕᓐᓂ ᐊᑐᖅᑕᐅᕙᑦᑐᖅ ᐊᑦᑕᓇᓐᖏᑦᑑᓪᓗᓂ, ᐅᖅᑰᓪᓗᓂ; 

ᐃᓪᓗᖃᐅᖅᑐᑎᑦ ᐊᓪᓕᓂᕐᓂᓪᓘᓐᓃᑦ ᓇᑎᕐᒥ ᐊᑐᖅᑕᐅᔪᓐᓇᖅᑐᓂᑦ; ᐊᒻᒪᓗ ᓂᕿᖃᖅᑐᑎᑦ.   

 

ᑲᓛᒃ ᐅᖃᓚᐅᖅᑐᖅ ᐊᐅᓚᑦᑎᓚᐅᖅᓯᒪᔪᑦ ᑮᓇᐅᔭᖅᑐᕈᑎᖃᖅᑐᓂᑦ ᑕᒪᓂ $1-ᒥᓕᐊᓂᑦ. ᐅᖃᖅᑐᓂᓗ 

ᓯᕗᒧᐊᑉᐸᓪᓕᐊᒻᒪᑕ ᓴᖅᑮᓇᓱᐊᖅᑐᑎᑦ ᐊᔾᔨᒌᓐᖏᑦᑐᓂᑦ ᐊᐅᓚᑦᑎᓂᕐᒥᑦ. ᐅᖃᖅᑐᓂᓗ ᐃᓕᓐᓂᐊᕈᑎᔅᓴᖏᑦ 

ᐊᓯᖏᓐᓄ ᐱᓕᕆᖃᑕᐅᔪᓄᑦ ᑐᕌᖓᒻᒥᒻᒪᑕ ᐊᒻᒪᓗ ᒫᓐᓇ ᐱᔭᕇᔭᖅᐸᓪᓕᐊᓪᓗᑎᑦ ᐊᒻᒪᓗ ᐃᓚᖏᑦ 

ᐃᑲᔫᑎᔅᓴᐃᑦ ᐱᕙᓪᓕᐊᒋᓪᓗᑎᒃ.   

 

ᑲᑎᒪᔨ ᒪᑦᓴᔨ ᐅᖃᓚᐅᖅᑐᖅ ᐊᐱᕆᓚᕿᕋᑖᖅᑐᒎᖅ ᐃᑲᔫᑎᔅᓴᐃᑦ ᒥᔅᓵᓄᑦ, ᖃᓄᖅ ᑕᒪᒃᑯᐊ 

ᐃᑲᔫᑎᖃᖃᑦᑕᕐᒪᖔᑕ ᐃᒻᒥᒃᑰᖅᑐᓄᑦ ᐃᑲᔪᖅᑕᐅᒋᐊᓕᓐᓄ ᐊᒻᒪᓗ ᓴᓴᐃᔭᑎᒃᑯᑦ ᐃᓗᐊᓂ ᐊᒻᒪᓗ 

ᓇᒧᓐᖓᕈᓐᓇᖅᓯᕙᒻᒪᖔᑕ ᐊᓯᖏᓐᓄ ᒪᓂᒪᔾᔪᑎᓄᑦ.   

 

 

 

 

 

 

ᒪᒃᑯᐊᕆᔅᑕᓐ ᐅᖃᓚᐅᖅᑐᖅ ᓯᕗᒧᐊᖅᐸᓪᓕᐊᓂᐊᖅᑲᑕᒎᖅ ᖃᓄᖅ ᒪᒥᓴᕐᓂᕐᒥᑦ ᐊᐱᕆᔪᓐᓇᖅᑑᒐᓗᐊᑦ 

ᐱᐅᓛᖑᒻᒪᖔᑕ ᓄᓇᓕᓐᓂᑦ. ᐅᖃᖅᑐᓂᓗ ᐱᓕᕆᔨᑕᖃᕐᖓᑦ ᐃᑲᔪᕈᓐᓇᖅᑐᓂᑦ ᑕᐃᒪᐃᑦᑐᓂᑦ 

ᐃᑲᔫᑎᐅᒋᐊᖏᑕᓗ ᖃᐅᔨᒪᔭᐅᓪᓗᑎᑦ ᓄᓇᓕᓐᓂᑦ.   

 

ᒪᒃᑯᐊᕆᔅᑕᓐ ᐅᖃᓚᐅᖅᑐᖅ ᒫᓐᓇᐅᔪᕉᖅ, ᐋᖅᑭᓪᓚᑐᖅᓯᒪᔪᐊᓘᓐᖏᑦᑑᒐᓗᐊᓐᓂ ᑕᒪᖃᑦᑕᕐᒥᔪᑦ ᐊᓯᐊᓄᑦ 

ᐃᓕᓐᓂᐊᕈᑎᓄᑦ ᑐᕌᖅᑎᖔᖅᑐᒋᑦ. ᐱᓕᕆᖃᑎᖃᕈᓐᓇᑦᑎᐊᖅᑐᒋᑦᑎᒻᒪᑦ ᐊᓯᖏᓐᓂ. ᐅᖃᖅᑐᓂᓗ 

ᐃᓕᓐᓂᐊᕈᑎᔅᓴᓂᑦ ᐋᖅᑮᓗᑎᑦ ᐱᑕᖃᕇᖅᑐᓂᑦ ᐋᖅᑮᓐᖏᓪᓗᓂ ᐱᐅᒻᒪᑦ, ᐃᑲᔫᑎᖃᕋᔭᖅᑐᑦ ᑕᐃᒪᐃᑦᑐᓂᑦ.   

ᒪᒃᑯᐊᕆᔅᑕᓐ ᐅᖃᓚᐅᖅᑐᖅ ᐱᓇᓱᐊᕈᓯᒋᓚᐅᖅᑕᖓᓐᓂ ᐱᒋᐊᑐᐃᓐᓇᓚᐅᕐᖓᑦ ᐊᒻᒪᓗ ᐊᖏᔪᖅᑳᖓ 

ᐱᓇᓱᐊᕈᓰᓐᓄᒃ ᐱᖓᓱᓄᑦ ᐱᒋᐊᑕᐃᓐᓇᖅᑐᓂ. ᐅᖃᖅᑐᓂᓗ ᐱᓕᕆᐊᖏᑦ ᐊᖏᓂᖅᐹᖑᖃᑕᖅ 

ᑲᒪᒋᔭᐅᕙᓪᓕᐊᒻᒪᑦ ᐊᕐᕌᒍᒋᓛᖅᑕᑎᓐᓂ ᓴᖅᑭᕈᒪᖅᑐᓂᓗ ᐱᓕᕆᖃᑎᒌᑦᑐᑎᑦ ᑲᒪᒋᔭᖅ. ᐅᖃᖅᑐᓂᓗ 

ᐅᖃᐅᓯᐅᒃᑲᓐᓂᕈᒫᑦᑐᖅ ᑕᒪᓐᓇ ᐃᓄᓐᓄᑦ ᖃᓄᖅ ᑲᒪᒋᔭᐅᒋᐊᖃᕐᒪᖔᖅ ᐊᐱᕆᓗᑎᑦ. ᐅᖃᖅᑐᓂᓗ ᒫᓐᓇ 

ᐱᓕᕆᐊᔅᓴᐃᑦ ᐸᕐᓇᐅᑕᐅᔪᑦ ᑲᑎᒪᔨᓄᑦ ᐅᖃᐅᓯᕆᒃᑲᓐᓂᕈᓐᓇᓛᖅᑕᕗᑦ ᐅᐊᑦᑎᐊᕈᒃᑲᓐᓂᖅ 

ᓇᓗᓇᐃᖅᓯᒪᑦᑎᐊᓕᖅᑲᑕ. 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᑕᑯᓯᒪᒻᒪᑦ ᐱᓕᕆᔪᓂᑦ ᑲᑎᒪᔨᓂᑦ, ᐃᑲᔪᖅᑐᓂᑦ ᐊᑭᖃᓐᖏᑦᑐᓂᑦ, ᐊᕐᕌᒎᒃ 

ᒪᕐᕈᑲᓴᐅᔫᓐᓂᒃ ᐊᓂᒍᖅᓯᒪᓕᕐᒥᔫᒃ. ᐅᖃᖅᑐᓂᓗ ᑲᒪᓪᓚᕆᓚᐅᖅᓯᒪᔪᖅ ᑭᒃᑯᑐᐃᓐᓇᐃᑦ 

ᐅᔾᔨᕈᓱᑦᑐᐃᓐᓇᐅᖏᒻᒪᑕ ᖃᓄᑎᒋ ᑕᒪᒃᑯᐊ ᑲᑎᒪᔩᑦ ᑕᒪᖃᑦᑕᕐᒪᖔᑕ, ᐃᑲᔪᖃᑦᑕᖅᑐᑎᓪᓗ ᒪᐃᔭ 

ᐅᐊᑦᑎᐊᕈ. ᐅᖃᖅᑐᓂᓗ ᑕᑯᔅᓴᐅᖏᑦᑐᓂᑦ ᐊᒥᓱᑦ ᐱᓕᕆᖃᑦᑕᖅᑐᑦ ᑭᒃᑯᑐᐃᓐᓇᐃᑦ.   

 

ᑲᑎᒪᔨ ᓴᐳᑦ ᖃᐅᔨᒪᑦᑎᐊᖅᑐᖅ ᑲᑎᒪᔩᑦ ᐃᑲᔪᖅᑎᒌᖃᑦᑕᖅᓯᒪᔪᑦ ᐊᑭᓕᖅᓱᖅᑕᐅᒐᑎᑦ ᐅᐊᑦᑎᖃᑦᑕᖅᓯᒪᔪᑦ 

ᐸᒥ ᒪᑐᐃᖅᓯᕙᑦᑐᑎᑦ. ᐅᖃᖅᑐᓂᓗ ᐱᓕᕆᐊᖏᑦ ᑐᑦᑕᕕᒻᒥ ᐊᖏᓛᖑᖃᑕᐅᔪᑦ ᐃᑲᔪᖃᑦᑕᓂᖅᐹᖑᓯᒪᔪᑦ 

ᑲᑎᒪᔩᑦ ᓇᒥᑐᐃᓐᓇᑦᑎᐊᖅ. ᐅᖃᖅᑐᓂᓗ ᖃᓄᐃᑦᑑᓂᖓ ᐊᖏᕐᕋᖃᓐᖏᑦᑐᓄᑦ 

ᑲᒪᒋᔭᐅᑦᑕᐅᑎᒋᔭᓐᖏᑦᑑᒐᓗᐊᑦ ᐱᓕᕆᐊᔅᓴᐃᑦ, ᑭᓯᐊᓂᓕ ᐱᐅᓂᖅᓴᒧᑦ ᐱᕙᓪᓕᐊᔫᒐᓗᐊᑦ. ᐅᖃᖅᑐᓂᓗ 

ᖃᓄᐃᒍᑕᐅᔪᑦ ᑲᒪᒋᔭᐊᖃᑦᑕᖅᑐᑦ, ᐃᓚᒋᔭᐅᒍᒪᓪᓗᓂᓗ ᐃᑲᔪᖃᑕᐅᔪᒪᓕᖅᑐᓂᓗ.   

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᐱᓕᕆᐊᖑᔪᑦ ᑕᐃᑲᓂ ᖁᕕᐊᒋᔭᓪᓚᕇᑦ. ᖁᔭᓐᓇᒦᖅᑐᓂᓗ ᑲᓚᒃᒥᑦ, 

ᐅᖃᖅᑐᓂᓗ ᖁᕕᐊᒻᒪᑦ ᒪᒃᑯᐊᕆᔅᑕᓐ ᐃᑲᓇᐃᔭᕐᖓᑦ, ᐊᒻᒪᓗ ᖁᕕᐊᑦᑐᓂᓗ 

ᖃᓄᐃᓘᕐᓂᕆᖃᑦᑕᓛᖅᑕᖏᓐᓂ ᓯᕗᓂᑦᑎᓐᓂ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᖁᔭᓐᓇᒦᓚᐅᖅᑐᖅ ᑲᓚᒃᒥᑦ ᐊᒻᒪᓗ ᒪᒃᑯᕆᔅᑕᒥ ᐅᓂᒃᑳᕐᓂᖏᓐᓄᑦ. 

ᐅᖃᖅᑐᓂᓗ ᑲᑎᒪᔩᑦ ᖁᕕᐊᑦᑎᐊᖅᑐᑦ ᑕᐃᒪᑦᑐᒥᑦ ᑐᓴᖅᑎᑕᐅᒻᒪ ᖃᓄᐃᓘᕐᓂᐊᕐᓂᖏᓐᓂᓪᓗ 

ᓯᕗᓂᑦᑎᓐᓂᓪᓗ ᖃᓄᐃᓛᕐᓂᖏᓐᓂ.   

 

c)  ᓄᓇᕗᑦ ᒥᕐᖑᐃᓯᕐᕖᑦ ᐊᔾᔨᐅᖏᑦᑐᓄᓪᓗ ᓄᓇᐃᑦ 

           ᐃᖃᓗᐃᑦ ᓄᓇᓕᓐᓂ ᑲᑐᔾᔨᔪᑦ ᐸᕐᓇᐅᑎᖏᑦ ᐊᐅᓚᑦᑎᓂᔨᖏᑕᓗ ᑲᑎᒪᔨᕋᓛᖏᑦ 

 

ᓕᓐᑕ ᕙᐃᓚᓐᑯᐊᑦ, ᐊᐅᓚᑦᑎᔨ ᓄᓇᕗᑦ ᒥᕐᖑᐃᓯᖅᕕᒃᑯᖏᓐᓄᑦ ᐊᔾᔨᐅᓐᖏᑦᑐᓂᓪᓗ ᓄᓇᓂᑦ, 

ᐅᖃᓚᐅᖅᑐᖅ ᐊᕐᕌᒍᓄᑦ ᐱᖓᓱᓄᑦ ᐃᓕᓯᒪᓕᕐᖓᑦ. ᐅᖃᖅᑐᓂᓗ ᐃᓕᓐᓂᐊᑎᑦᑎᒍᒫᕐᓂᐊᖅᑐᓂᑦ 

ᐃᓕᓯᒪᑲᐃᓐᓇᕐᓂᐊᖅᑐᒥᑦ ᐊᐅᓚᑦᑎᔨᔅᓴᒥᑦ ᐊᒻᒪᓗ ᐃᓕᓯᒪᒍᓐᓃᕋᔭᖅᑐᖅ ᐱᔭᕇᖅᑲᑦ.   

 

 

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᑲᑎᒪᔩᑦ ᓵᖓᓐᓃᓚᐅᕐᖓᑦ ᐅᖃᐅᓯᖃᕆᐊᖅᑐᖅᑐᓂ ᓯᐅᕕᐊ ᒍᕆᓂᐅᑉ ᒥᔅᓵᓄᑦ 

ᐊᒻᒪᓗ ᖃᐅᒻᒫᕐᕖᑦ ᐊᒻᒪᓗ ᐃᖃᓗᓐᓂ ᓄᓇᓕᓐᓂ ᑲᑐᔾᔨᔪᑦ ᐸᕐᓇᐅᑎᖏᓐᓂ ᐊᐅᓚᑦᑎᓂᖏᓐᓂᓪᓗ 

ᑲᑎᒪᔨᕋᓛᑦ, 

 

ᕙᐃᓚᓐᑯᐊᑦ ᐅᖃᓚᐅᖅᑐᖅ 2002−ᒥ, ᐃᓄᐃᑦ ᐊᑦᑐᖅᑕᐅᓂᕐᒧᑦ ᐱᕚᓪᓕᕈᑎᔅᓴᓄᓪᓗ ᐊᖏᕈᑎᖓᓐᓂ 

ᐊᑎᓕᐅᓚᐅᖅᓯᒪᔪᑦ. ᐅᖃᖅᑐᓂᓗ ᑖᓐᓇ ᓇᐃᓈᖅᑐᒍ ᐃᒫᒃ ᑎᑎᕋᖅᓯᒪᔪᖅ CJPMC ᐃᒪᐃᑦᑑᓪᓗᓂ 

ᓄᓇᓕᓐᓂ ᑲᑐᔾᔨᓪᓗᑎᑦ ᐸᕐᓇᑦᑏᑦ ᐊᐅᓚᑦᑎᔩᓪᓗ ᑲᑎᒪᔨᕋᓛᖏᑦ.   

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 8−ᖓ 21−ᓂᑦ 

ᐅᖃᖅᑐᓂᓗ ᐃᓄᐃᑦ ᐊᑦᑐᖅᑕᐅᓂᐊᕐᓂᕐᒧᑦ ᐱᕙᓪᓕᕈᑎᔅᓴᓄᓪᓗ ᐊᖏᕈᑎ ᐊᑎᓕᐅᖅᑕᐅᓚᐅᖅᓯᒪᔪᖅ 

2002−ᒥ, ᐊᑐᓕᖅᑎᑕᐅᓪᓗᓂ, ᑮᓇᐅᔭᖅᑐᕈᑎᖏᑦ, ᑮᓇᐅᔭᐃᑦ ᐱᓕᕆᐊᔅᓴᐃᓪᓗ ᐊᖏᕈᑕᐅᓪᓗᑎᑦ, ᒫᔾᔨ 

15−ᒥ, 2017. ᐅᖃᖅᑐᓂᓗ ᐊᑐᓕᖅᑎᑦᑎᓇᓱᐊᕐᓂᖏᓐᓂ ᑕᒪᑐᒥᖓ IIBA−ᒥᑦ ᐊᕐᕌᒍᓄᑦ ᒪᕐᕉᓐᓄᒃ.   

 

ᐋᑕᒥ ᓇᐅᓪᓚᖅ ᐃᓅᑭ ᐅᖃᓚᐅᖅᑐᖅ ᐃᔅᓯᕙᐅᑕᐅᓂᕋᖅᑐᓂ ᑖᒃᑯᓄᖓ CJPMC−ᑯᓐᓄ. ᐅᖃᖅᑐᓂᓗ 

ᑲᑎᒪᔩᑦ ᐅᑯᐊᖑᓪᓗᑎᑦ: ᒦᑲ ᒪᐃᒃ, ᐲᓰ ᓯᑏᕙᓐᓴᓐ, ᐳᕌᖕᒃ ᐱᐅᔅ ᐊᒻᒪᓗ ᒥᐊᓕ ᐃᖅᑯ-ᕕᐅᒪᓐ.    

 

ᐃᓅᑭ ᐅᓂᒃᑳᕆᓚᐅᖅᑕᖏᑦ ᑲᑎᒪᔨᓄᑦ ᐅᓂᒃᑳᒥᓂᖏᑦ ᐅᖃᖅᑐᓂᓗ ᐃᓚᖏᑦ ᑎᑎᕋᖅᓯᒪᔪᑦ 

ᐅᑯᐊᖑᓪᓗᑎᑦ ᐃᓚᒋᔭᐅᖃᓯᐅᔾᔭᐅᓪᓗᑎᑦ: 

- ᓄᓇᕗᑦ ᒥᕐᖑᐃᓯᕐᕖᑦ ᒥᔅᓵᓄᑦ 

- ᒪᓕᒐᓕᕆᓂᕐᒧᑦ ᐊᒻᒪᓗ ᑲᓇᑕᐅᑉ ᐅᑭᐅᖅᑕᖅᑐᒥᖏᓐᓂ ᒥᕐᖑᐃᓯᕐᕕᖏᓐᓂᑦ 

- ᐱᓕᕆᖃᑎᒌᑦ ᐊᑕᐅᓯᕐᒥᑦ ᐊᑖᓃᑦᑐᑦ ᐊᑦᑐᖅᑕᐅᓂᐊᕐᓂᕐᒧᑦ ᐱᕚᓪᓕᕈᑎᔅᓴᓄᓪᓗ ᐊᖏᕈᑎᑦ ᐅᑭᐅᖅᑕᖅᑐᒥ     

  ᐊᕕᑦᑐᖅᓯᒪᔪᑦᓂ ᒥᕐᖑᐃᖅᓯᕐᕕᒻᒥ 

- ᑲᑐᔾᔨᔪᑦ ᐸᕐᓇᐅᑎᓂᑦ ᐊᐅᓚᑦᑎᓂᕐᒥᓪᓗ 

- ᐱᓕᕆᐊᖏᑦ ᐃᖃᓗᐃᑦ CJPMC 

- ᐸᕐᓇᐅᑎᓪᓚᕆᒃ 

- ᐊᐅᓚᑦᑎᓂᕐᒧᑦ ᐸᕐᓇᐅᑎ 

- ᒥᕐᖑᐃᓯᕐᕕᐅᑉ ᐊᑎᖓ 

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᐋᑖᓃᑦᑐᑦ ᐊᑦᑐᖅᑕᐅᓂᐊᕐᓂᕐᒧᑦ ᐱᕙᓪᓕᕈᑎᔅᓴᓄᓪᓗ ᐊᖏᕈᑎᖓᓐᓄᑦ, 

ᒪᓕᒋᐊᓕᑦᑕᖃᕐᖓᑦ. ᓯᕗᓪᓕᖅᐸᒥ ᐱᔭᕆᐊᓖᑦ ᐋᖅᑭᖅᑕᐅᓚᐅᖅᓯᒪᔪᑦ ᓄᓇᕗᒻᒥ ᑲᑐᔾᔨᓗᑎᑦ ᐸᕐᓇᐅᑎᖏᑦ 

ᐊᐅᓚᑦᑎᓂᕐᒧᑦ ᑲᑎᒪᔨᕋᓚᓂᑦ. ᑖᓐᓇ 2016−ᒥ ᑲᒪᒋᔭᐅᓪᓗᓂ ᐊᒻᒪᓗ ᒪᓕᒐᓕᐅᖅᑐᑎᑦ ᐸᕐᓇᐅᑎᓂᑦ 

ᐊᐅᓚᑦᑎᓂᕐᒧᓪᓗ ᐋᖅᑭᔅᓱᐃᑦᑕᓕᖅᑯᑦ ᐅᑭᐅᖅᑕᖅᑐᒥ ᐊᕕᑦᑐᖅᓯᒪᔪᓂᑦ ᒥᕐᖑᐃᓯᕐᕕᓐᓄᑦ ᓄᓇᕗᒻᒥ. 

ᐅᖃᖅᑐᓂ ᑕᐃᔭᐅᑦᑕᓕᖅᑯᖅ NJPMC−ᒥᑦ. 

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᑕᐃᒪᓕ ᐋᖅᑮᒋᐊᖃᓕᓚᐅᖅᓯᒪᔪᑦ ᓄᓇᓕᓐᓂ ᑲᑐᔾᔨᔪᓂᑦ ᐸᕐᓇᐅᑎᓕᐅᕐᓂᕐᒥᑦ 

ᐊᐅᓚᑦᑎᓂᕐᒧᓪᓗ ᑲᑎᒪᔨᕋᓛᓂᑦ. ᐱᓕᕆᐊᖏᑦ ᑕᒃᑯᐊ ᓄᓇᓕᓐᓂ ᑲᑐᔾᔨᔪᓂᑦ ᐸᕐᓇᐅᑎᓕᐅᕐᓂᕐᒥᑦ 

ᐊᐅᓚᑦᑎᓂᕐᒧᓪᓗ ᑲᑎᒪᔨᕋᓛᓂᑦ ᐋᖅᑮᓗᑎᑦ ᒥᕐᖑᐃᓯᕐᕕᓐᓅᖓᔪᓂᑦ ᓄᓇᓕᓐᓂ ᐊᑐᐊᕆᐊᓕᓐᓂ 

ᐸᕐᓇᐅᑎᓄᑦ. ᐅᖃᖅᑐᓂᓗ ᑕᒃᑯᐊ CJPMC−ᑯᑦ ᑐᑭᒧᐊᑦᑎᑦᑎᔪᑦ ᐅᖃᐅᔾᔨᒋᐊᕆᖃᑦᑕᖅᑐᑎᓪᓗ 

ᐸᕐᓇᐅᑎᓕᒫᓂ ᒥᕐᖑᐃᓯᕐᕕᓐᓅᖓᔪᓂᑦ. 

 

ᕙᐃᓚᓐᑯᐊᑦ ᐅᓂᒃᑲᖃᓚᐅᖅᑐᖅ ᐸᕐᓇᐅᑎᓂᑦ ᑎᑎᕋᖅᓯᒪᔪᓂᑦ. ᐅᖃᖅᑐᓂᓗ ᐱᖅᑯᓯᓕᕆᓂᕐᒨᖓᔪᓂᑦ 

ᐅᕝᕙᓘᓐᓃᑦ ᐆᒪᔪᓂᑦ ᐅᕝᕙᓘᓐᓃᑦ ᐱᕈᖅᑐᓂᑦ. ᐅᖃᖅᑐᓂᓗ ᐸᕐᓇᐅᑎᖏᑦᑕ ᒥᔅᓵᓄᑦ ᐊᒻᒪᓗ 

ᐱᓕᕆᐊᕆᔭᕆᐊᓕᖏᑦ ᑖᒃᑯᐊ IIBA−ᑯᑦ ᕿᒥᕐᕈᓗᑎᑦ ᑲᒪᒋᔭᒥᓂᕐᓂᑦ ᒥᕐᖑᐃᓯᕐᕕᓐᓂ ᐊᒻᒪᓗ 

ᓇᓗᓇᐃᔭᐃᓗᑎᑦ ᑕᒪᒃᑯᓂᖓ IIBA−ᓂᑦ. ᐅᖃᕆᓪᓗᓂ ᑕᒪᓐᓇ ᓯᐅᕕᐊ ᒍᕆᓂᐅᓪ ᐊᒻᒪᓗ ᖃᐅᒻᒫᕐᕖᑦ,  

 

ᑲᑎᒪᖦᕋᓛᖏᑦ ᓄᑖᕐᒥᑦ ᑎᑎᕋᕈᒪᔪᑦ. ᐅᖃᖅᑐᓂᓗ ᐸᕐᓇᐅᑎᓪᓚᕆᒻᒥᑦ, ᑭᓪᓕᖏᓐᓂ ᐋᖅᑮᒐᔭᖅᑐᑦ, ᓄᑖᕐᓂᑦ 

ᐱᕙᓪᓕᐊᓗᑎᑦ, ᒥᕐᖑᐃᕐᓯᕕᓐᓅᖓᔪᓂᑦ ᐊᒻᒪᓗ ᐱᓕᕆᐊᕆᓂᐊᖅᑕᖏᓐᓂ ᒥᕐᖑᐃᓯᕐᕕᐅᑉ.   

 

ᐅᖃᓚᐅᖅᑐᖅ ᑭᖑᓪᓕᕐᒥ ᐸᕐᓇᐅᑎᓕᐅᕐᓂᕐᒥᑦ ᐸᕐᓇᐅᑎᓪᓚᑖᖑᓛᓕᖅᑐᖅ. ᐅᖃᖅᑐᓂ ᐸᕐᓇᐅᑎᓪᓚᑖᖅ 

ᐅᖃᐅᓯᕆᔭᕗᑦ, ᐊᐅᓚᑦᑎᓂᕐᒧᑦ ᐸᕐᓇᐅᑎᐅᔪᖅ, ᖃᓄᖅ ᐊᐅᓚᑦᑎᒐᔭᕐᒪᖔᑦᑕ ᐅᖃᖅᓯᒪᒐᔭᖅᑐᑦ. 

ᐅᖃᖅᑐᓂᓗ ᐸᕐᓇᐅᑎᓪᓚᑖᖅ ᓇᓗᓇᐃᖅᓯᓯᒪᒍᓐᓇᖅᑐᖅ ᓱᓇᒃᑯᑖᕐᓂᑦ ᐱᔭᕆᐊᓕᓐᓂᑦ. ᐅᖃᖅᑐᓂᓗ 

ᑲᒪᒋᔭᕆᐊᖃᕐᓂᖏᓐᓂ, ᐊᐅᓚᑦᑎᓂᕐᒥᑦ, ᐃᖅᑲᓇᐃᔭᖅᑎᖃᕐᓂᕐᒥᑦ, ᐊᔾᔨᒌᓐᖏᑦᑐᓂᑦ ᐃᓕᓐᓂᐊᕈᑎᔅᓇᓂᑦ 

ᐋᖅᑭᔅᓱᐃᓗᑎᑦ ᒥᕐᖑᐃᓯᕐᕕᐅᑉ ᐃᓗᐊᓂ.   

ᕙᐃᓚᓐᑯᐊᑦ ᐅᖃᓚᐅᖅᑐᖅ ᐅᖃᐅᓯᖃᖅᑐᖅ ᐊᓯᖏᓐᓂ ᐸᕐᓇᐅᑎᓂᑦ ᑕᒪᑐᒥᖓ CJPMC−ᒥᑦ 

ᐋᖅᑮᒋᐊᖃᕋᔭᕐᒥᔪᑦ, ᐃᑦᑕᕐᓂᓴᓕᕆᓂᕐᒧᑦ ᖁᕕᐊᒋᔭᐅᒋᐊᖃᕐᓂᖏᓐᓄᑦ ᐸᕐᓇᐅᑏᑦ. ᐅᖃᖅᑐᓂᓗ ᐸᕐᓇᐅᑏᑦ 

ᐃᓗᓕᖃᕋᔭᖅᑐᑦ ᑭᒃᑯᑐᐃᓐᓇᐃᑦ ᐅᔾᔨᕈᓱᒋᐊᖃᕐᓂᖏᓐᓂ, ᐃᓕᓐᓂᐊᖅᑎᑕᐅᖃᑦᑕᕐᓗᑎᑦ, ᐃᑲᔫᑎᓂᓪᓗ 

ᐱᑕᖃᕐᓗᓂ ᒥᕐᖑᐃᓯᕐᕕᓐᓂᑦ, ᓇᓗᓇᐃᒃᑯᑕᕐᓂᑦ, ᐊᒻᒪᓗ ᖁᕕᐊᒋᔭᕆᐊᖃᕐᓂᑎᓐᓂ ᐃᑦᑕᕐᓂᓴᕐᓂᑦ 

ᒥᕐᖑᐃᓯᕐᕕᒻᒧᑦ.         

  

ᐅᖃᓚᐅᖅᑐᖅ ᑭᖑᓪᓕᖅᐹᒥ ᑎᑎᖅᑲᐅᔪᑦ ᐋᖅᑭᓱᖅᑕᐅᓚᐅᖅᓯᒪᔪᑦ ᓄᓇᓕᓐᓂ ᐃᓄᐃᑦ ᐳᓚᕋᖅᑐᓕᕆᓂᕐᒧᑦ 

ᐸᕐᓇᐅᑎᓂᑦ. ᐅᖃᖅᑐᓂᓗ ᐸᕐᓇᐅᑎ ᒥᕐᖑᐃᓯᕐᕕᓕᕆᑐᐃᓐᓇᔾᔮᖏᑦᑐᖅ, ᑭᓯᐊᓂᓕ ᓄᓇᓕᓕᒫᓂᑦ, 

ᑭᓯᐊᓂᓕ, ᑐᕌᖓᓗᐊᕋᔭᖅᑐᖅ ᐱᔮᓪᓕᕈᑎᔅᓇᓂᑦ ᐃᓄᓐᓄᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᐅᖃᐅᓯᐅᓚᐅᖅᑐᖅ ᒥᕐᖑᐃᓯᕐᕕᐅᑉ ᐊᑎᖓ ᐊᓯᔾᔨᖅᑕᐅᒋᐊᖃᕐᒪᖔᖅ. 

ᐅᖃᖅᑐᓂᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᒋᐊᖃᕋᔭᕐᖓᑕ. ᐅᖃᖅᑐᓂ ᑭᓇᑐᐃᓐᓇᖅ ᐱᖃᑕᐅᒍᓐᓇᖅᑐᖅ 

ᓯᑎᑯᓐᓂ ᐃᖃᓗᓐᓂ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᖁᔭᓐᓇᒦᓚᐅᖅᑐᖅ ᖃᐃᓯᒪᒻᒪᑦ ᐅᓂᒃᑳᕈᓐᓇᖅᑐᓂᓗ. ᓇᑎᖅ ᒪᑐᐃᖅᑐᓂᐅᒃ 

ᐅᖃᐅᓯᔅᓴᖅᑕᖃᖅᑲᑦ ᐊᐱᕆᔪᒪᔪᓂᓪᓗ ᑲᑎᒪᔨᓂᑦ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᖁᕕᐊᑦᑐᒥᓂᐅᓂᕋᖅᑐᒥᑦ ᑕᒪᑐᒥᖓ ᐱᒋᐊᕈᑕᐅᓯᒪᔪᒥᑦ. 

ᐱᑕᖃᕆᐊᖃᓪᓚᕆᓐᓂᕋᖅᑐᓂᐅᒃ. ᑲᑎᒪᔨ ᐊᑯᒪᓕᒃ ᐊᐱᕆᓚᐅᖅᑐᖅ ᑭᒃᑯᑦ ᑲᒪᒻᒪᖔᑕ ᑲᒪᒋᔭᖃᕐᓂᕐᒥᑦ 

ᐊᑐᕆᐊᕐᒥᑦ ᑐᓂᐊᓃᑦᑐᒥᑦ ᒥᕝᕕᐅᑉ ᐃᒥᖅᑕᕐᕕᐅᕙᑦᑐᒥᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᑲᒪᔪᑦ ᓄᓇᕗᑦ ᒥᕐᖑᐃᓯᕐᕕᒃᑯᑦ ᐊᒻᒪᓗ ᐊᔾᔨᐅᓐᖏᑦᑐᓂᑦ ᓄᓇᓂᑦ ᓄᓇᓕᒫᓂᑦ 

ᒥᕐᖑᐃᓯᕐᕕᐅᑉ ᑭᓪᓕᖏᓐᓃᑦᑐᓂᑦ. ᐅᖃᖅᑐᓂᓗ ᑕᒪᒃᑯᐊ ᐊᑐᕆᐊᑦ ᒥᕐᖑᐃᓯᕐᕕᐅᑉ ᑭᓪᓕᖏᓐᓃᑦᑐᑦ 

ᑲᒪᒋᔭᖏᑦ, ᑭᓯᓂᓕ ᓯᓚᑖᓃᑦᑐᑦ ᑲᒪᒋᓐᖏᑕᖏᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᐅᓯᖃᓚᐅᖅᑐᖅ ᒪᑐᔭᐅᒋᐊᖓ ᐱᓱᕝᕕᒃ ᑰᒐᓛᒻᒦᑦᑐᖅ ᒥᕝᕕᐅᑉ ᐃᓱᐊᓂ 

ᓱᕋᖅᑕᐅᓯᒪᓐᖏᑦᑐᖅ ᐱᓲᑎᓄᑦ ᓄᓇᓯᐅᑎᓄᓪᓗ. ᐅᖃᖅᑐᓂᓗ ᒪᑐᔭᐅᓯᒪᑉᐸᑦ ᒥᕐᖑᐃᓯᕐᕕᐅᑉ ᑭᓪᓕᖓᓐᓄᑦ, 

ᑭᓯᐊᓂᓕ ᓄᓇ ᐸᖅᑭᔭᐅᔪᖅ ᓯᓚᑖᓃᒃᑲᔭᖅᑐᖅ ᒥᕐᖑᐃᓯᕐᕕᐅᑉ ᑭᓪᓕᖏᓐᓂ. ᐅᖃᖅᑐᓂᓗ ᑕᒪᓐᓇ  

 

 

 

 

 

 

ᐃᒥᖅᑕᖅᑕᐅᔪᓐᓇᕐᓂᖓ ᐱᓗᐊᖅᑐᖅ ᐊᐅᔭᒃᑯᑦ, ᐊᑦᑕᓇᐃᖅᓯᒪᓂᖅᓴᐅᒐᔭᖅᐸᓪᓚᐃᔪᖅ, ᑭᓯᐊᓂ 

ᐃᒥᖅᑕᕕᔅᓴᐅᓗᓂ ᐃᑎᔪᒥᑦ ᐴᔅᓴᓕᓐᓄᑦ. ᐅᖃᖅᑐᓂᓗ ᐅᑭᐅᒃᑯᖅᑲᐃ ᐊᒻᒪᖅᓯᒪᔪᑦ ᖁᐊᕐᓂᒥ ᐱᑕᖃᕐᓗᓂ 

ᐃᒥᖅᑕᕕᔅᓴᐅᒐᔭᕐᒥᒻᒪᑦ ᐅᑭᐅᒃᑯᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᐃᓚᖏᑦ ᐅᖃᖅᒪᒻᒪᑕ ᒪᑐᔭᐅᓯᒪᑉᐸᑦ ᐱᓱᕝᕕᒃ, 

ᑐᐱᕐᕕᒻᒨᕈᓐᓇᖃᑦᑕᕋᔭᖏᒻᒪᑕᒎᖅ. ᑭᓯᐊᓂᓕ ᐅᖃᖅᑐᓂ ᐅᓐᓂᕐᓗᖅᑐᖃᓚᐅᖅᓯᒪᖏᒻᒪᑦ ᐃᒥᖅᑕᕈᒪᔪᓂᑦ. 

ᐅᖃᖅᑐᓂ ᑕᒪᓐᓇ ᐅᖃᐅᓯᕆᒃᑲᓐᓂᕈᓐᓇᖅᑕᕗᑦ ᒪᓕᒋᐊᓕᓐᓃᓪᓗᓂ ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ, 

ᐊᒻᒪᓗ ᐹᕐᓇᐅᑎ ᐱᒋᐊᖅᑕᐅᓕᑕᐃᓐᓇᕋᑖᕐᖓᑦ.   

 

ᕙᐃᓚᓐᑯᐊᑦ ᐃᓕᓴᖅᓯᓚᐅᖅᑐᖅ ᐅᖃᖅᐸᒻᒪᑕ ᐃᓄᐃᑦ ᐱᒻᒪᕆᐅᒻᒪᑦ ᐃᓯᕈᓐᓇᖁᓪᓗᒋᑦ ᐃᒥᖅᑕᕈᒪᔪᑦ 

ᐃᒥᖅᑕᕆᐊᖃᓕᕋᐃᑉᐸᑕ. 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᐆᑦᑑᑎᐅᔪᓂᑦ ᐅᖃᐅᓯᖃᓚᐅᕐᖓᑦ ᐃᓗᐊᓃᒃᑲᔭᖅᑐᓂᑦ 

ᐊᐅᓚᑦᑎᔾᔪᑎᓂᑦ ᐸᕐᓇᐅᑎᓂᑦ ᐊᒻᒪᓗ ᑲᑎᒪᔨᕋᓛᓄᑦ ᑲᒪᒋᔭᐅᕙᓪᓕᐊᒻᒪᑕ ᑕᒪᒃᑯᐊ.   

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᐱᐅᓂᕋᖅᑐᓂᐅᒃ ᑐᓴᕐᖓ ᑕᒪᒃᑯᐊ ᐱᕙᓪᓕᐊᓂᖏᓐᓂ. ᐅᖃᖅᑐᓂᓗ 

ᐊᑦᑕᓇᐃᖅᓯᒪᒋᐊᖃᕐᖓᑕ ᒥᕐᖑᐃᓯᕐᕕᐅᑉ ᑭᓪᓕᖏᓐᓂ ᐃᓱᒪᒋᔭᐅᒋᐊᖃᕐᒥᔪᑦ ᑕᒪᒃᑯᖓ. ᐊᐱᕆᓪᓗᓂᓗ 

ᖃᓄᖅ ᑲᒪᒋᔭᐅᒐᔭᕐᒪᖔᑕ ᒥᕐᖑᐃᓯᕐᕕᒻᒥ ᑐᐱᕐᕕᓐᓂᑦ, ᐊᒻᒪᓗ ᖃᓄᖅ ᐊᑦᑕᓇᐃᖅᓯᒪᒐᔭᕐᒪᖔᑕ ᑰᑉ 

ᐃᓗᐊᓂ.   

 

ᑲᑎᒪᔨ ᐸᐸᑦᓯ ᐊᐱᕆᓚᐅᖅᑐᖅ ᖃᓄᖅ ᒥᕐᖑᐃᓯᕐᕖᑦ ᓴᓗᒻᒪᓴᖅᑕᐅᒐᔭᕐᒪᖔᑕ. ᖃᐅᔨᒍᒪᓚᐅᕐᒥᔪᖅ ᖃᓄᖅ 

ᑲᒪᒋᔭᐅᒐᔭᕐᒪᖔᑕ ᐊᒥᓱᕈᖅᐸᓪᓕᐊᑐᐃᓐᓇᖅᑐᑦ ᐊᑐᖅᑐᑦ ᒥᕐᖑᐃᓯᕐᕕᓐᓂᑦ. ᐅᖃᖅᑐᓂᓗ ᐱᐅᒐᔭᖅᑐᖅ 

ᑕᒪᒃᑯᐊ ᐅᖃᐅᓯᐅᓐᓂᖅᑲᑕ ᐃᑲᔪᖃᑦᑕᖅᑐᓄᑦ ᐊᑭᖃᓐᖏᑦᑐᓂᑦ ᑐᐱᖅᐸᑦᑐᓂ, ᖃᓄᕐᓗ 

ᓴᓂᑦᑕᖃᑦᑕᕆᐊᖃᕐᒪᖔᑖ. ᐅᖃᑦᑕᕆᕗᖅ ᐃᓚᖓᓐᓂ ᑕᖅᑭᒥ ᑰ, ᐅᔾᔨᕆᓚᐅᖅᓯᒪᒻᒪᒍ ᓴᓂᖅᐹᓗᒃ 

ᓴᓂᖅᑕᖃᐅᖅᑐᓂᓗ. ᐅᖃᖅᑐᓂ ᑕᐃᒪᐃᑦᑐᑦ ᐱᐅᒋᓐᖏᑦᑎᐊᕐᓂᕋᖅᑐᓂᒋᑦ ᕿᒪᐃᑐᐃᓐᓇᖃᑦᑕᖅᑐᑦ 

ᓴᓂᕐᓂᑦ.   

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᐃᓅᓚᐅᖅᓯᒪᒻᒪᑦ ᐱᕈᔅᓴᓪᓗᓂᓗ ᑕᒫᓂ ᖁᕕᐊᒋᑦᑎᐊᖏᓐᓇᖅᑕᖏᑦ 

ᑐᓴᕋᐃᒻᒪᑦ ᐱᕙᓪᓕᐊᔪᓂᑦ ᖃᓄᐃᑦᑐᓂᓪᓗ ᓂᕆᐅᒋᔭᖃᕐᓂᐊᕐᒪᖔᑦᑕ ᓯᕗᓂᑦᑎᓐᓂ. ᒥᕐᖑᐃᓯᕐᕕᒃ 

ᐃᓕᓐᓂᐊᕈᑎᑦᑎᐊᕙᐅᒻᒪᑦ ᐃᓕᓐᓂᐊᖅᑎᓄᑦ ᐊᒻᒪᓗ ᑐᑭᓯᒋᐊᕈᑎᑕᖃᐅᖅᑐᓂ ᐊᒻᒪᓗ ᐊᑐᖅᑕᐅᖃᑦᑕᖅᑐᓂᑦ 

ᐃᓗᐊᓂ. 

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᐃᓄᐃᑦ ᐱᓕᕆᖃᑎᒌᒃᑲᓐᓂᕆᐊᖃᖅᑐᒋᔭᖏᑦ ᐊᒻᒪᓗ ᖃᓄᖅ ᑐᕌᒐᖏᑦ 

ᐸᕐᓇᐅᑎᓕᐊᕆᓗᓂᒋᑦ ᑲᔪᓯᑦᑎᐊᖁᓪᓗᒋᑦ.            

 

ᐃᓅᑭ ᐅᖃᓚᐅᖅᑐᖅ ᐃᓪᓗᕋᓛᑦ ᒥᔅᓵᓄᑦ ᑰᒻᒦᑦᑐᓂᑦ, ᐊᒻᒪᓗ ᐃᓄᐃᑦ ᑐᐱᖏᑕ ᒥᔅᓵᓄᑦ. ᐅᖃᖅᑐᓂᓗ 

ᑐᓴᖅᑎᑦᑎᖃᑦᑕᓚᐅᖅᓯᒪᒐᓗᐊᕐᖓᑕ ᑐᐱᖅᑕᖃᖃᑦᑕᔾᔮᕈᓐᓃᕐᓂᕋᐃᓪᓗᑎᑦ ᐃᓪᓗᕋᓚᓐᓂᓪᓘᓐᓂᑦ ᑰᒻᒥ. 

ᐅᖃᖅᑐᓂᓗ ᐊᑐᕆᐊᖅ ᑰᑉ ᓴᓂᐊᓂ ᒪᑐᔭᐅᓪᓗᓂ ᒥᕐᖑᐃᓯᕐᕕᓐᓄᑦ ᐱᕈᖅᑐᐃᑦ ᐆᒪᔪᐃᓪᓗ 

ᓱᕐᕋᑦᑕᐅᖁᒍᓐᓃᖅᑐᒋᑦ. ᐅᖃᖅᑐᓂᓗ ᑕᒪᓐᓇ ᐱᔾᔪᑎᒋᓪᓗᐊᑕᕆᓚᐅᖅᓯᒪᒻᒪᒍ, ᐅᐱᓐᓇᕋᓂ ᐱᓲᑏᑦ 

ᓇᒧᕈᓗᑐᐃᓐᓈᓗᒃ ᐃᖏᕐᕋᖃᑦᑕᓚᐅᖅᓯᒪᒻᒪ ᐊᒻᒪᓗ ᐃᓂᓕᔮᖅᑐᑎᑦ ᓄᓇᒥ ᓇᒥᑐᐃᓐᓇᑦᑎᐊᖅ 

ᓱᕋᐃᔭᐃᓪᓗᑎᑦ.   

 

 

 

ᐃᓅᑭ ᐅᖃᓚᐅᖅᑐᖅ ᑕᒪᑐᒥᖓ ᕿᒥᕐᕈᓚᐅᖅᑐᑦ ᓴᓃᑦ ᒥᔅᓵᓄᑦ. ᐅᖃᖅᑐᓂᓗ ᑎᓕᓯᓯᒪᖃᑦᑕᖅᑐᑎᑦ 

ᐃᓄᓐᓂᑦ ᐃᓪᓗᕋᓛᓕᓐᓂ ᑐᐱᓕᓐᓂᓪᓗ ᖃᓄᐃᓘᕆᐊᖃᕐᓂᖏᓐᓂ. ᐅᖃᖅᑐᓂᓗ ᐃᓚᖏᑦ ᐃᓄᐃᑦ 

ᓈᓚᒍᓐᓇᖏᒻᒪᑕ ᐃᓪᓗᕋᓛᓖᑦ ᑐᐱᕐᕕᒻᒦᑦᑐᓪᓗ ᓴᓗᒻᒪᖅᓴᕆᐊᖃᕐᓂᖏᓐᓂ. ᐅᖃᖅᑐᓂᓗ ᑕᒪᓇ 

ᐊᑲᐅᓐᖏᓕᐅᕈᑕᐅᖃᑦᑕᕐᖓᑦ ᖃᐅᔨᓴᖅᑕᐅᖏᓐᓇᖅᑐᖅ. ᐅᖃᖅᑐᓂ ᐊᕐᕌᒍᓄᑦ ᐊᕙᑎᓄᑦ ᐸᕐᓇᐅᑎᖓ 

ᐊᐅᓚᓕᕐᖓᑦ ᐊᒻᒪᓗ ᖃᓄᖅ ᑕᒪᒃᑯᐊ ᑲᒪᒋᔭᐅᓂᐊᕐᒪᖓᑕ ᕿᒥᕐᕈᔭᐅᖃᑦᑕᖅᑐᑦ. 

 

ᐃᓅᑭ ᐊᖏᖃᑎᖃᓚᐅᖅᑐᖅ ᑲᑎᒪᔨᒥᑦ ᐸᐸᑦᓯᒥᑦ, ᑭᓇᑐᓐᓇᖅ ᐃᓅᓯᒪᔪᖅ ᐱᕈᖅᓴᓯᒪᓪᓗᓂᓗ ᐃᖃᓗᓐᓂ, 

ᐅᕝᕙᓘᓐᓃᑦ ᓇᒥᑐᐃᓐᓇᑦᑎᐊᖅ, ᓴᓗᒪᐃᑦᑐᓂᑦ ᑕᑯᔪᒪᓐᖏᑦᑎᐊᖅᑐᑦ ᑰᒻᒥ. ᐅᖃᖅᑐᓂᓗ ᑕᒪᓇ 

ᐊᑲᐅᓐᖏᓕᐅᕈᑎᐅᖃᑦᑕᕐᖓᑦ ᐊᒻᒪᓗ ᕿᒥᕐᕈᔭᐅᔪᑦ ᖃᓄᐃᓕᖓᓂᐊᕐᒪᖔᑕ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᓯᑎᒃᑯᑦ ᐃᖃᓗᓐᓂ ᐅᖃᐅᓯᖃᖅᓯᒪᒻᒪᑕ ᓱᓪᓗᓕᒃᑯᑦ ᐃᒥᖅᑕᕐᓂᐊᕆᐊᖏᑕ 

ᓯᐅᕕᐊ ᒍᕆᓂᐊᓪ ᑰᖓᓐᓂ. ᐅᖃᖅᑐᓂ ᐊᖏᖅᓯᒪᓐᖏᑦᑐᖃᕐᖓᑦ ᑕᒪᑐᒥᖓ. ᐊᐱᕆᓚᐅᖅᑐᖅ 

ᖃᓄᐃᓕᖓᒻᒪᖔᑕᓕ ᑲᑎᒪᔨᕋᓛᑦ ᑕᒪᑐᒪ ᒥᔅᓵᓄᑦ. 

ᐃᓅᑭ ᐅᖃᓚᐅᖅᑐᖅ ᓈᒻᒪᓴᕐᖓᑦ ᐃᒥᖅᑕᓂᕐᒥᑦ ᓄᓇᓕᒻᒧᑦ ᓱᓪᓗᓕᒃᑯᑦ ᑰᒻᒥ. ᐅᖃᖅᑐᓂᓗ 

ᐊᑲᓐᖏᓴᖏᓪᓗᓂ ᐱᓐᖏᑦᑐᖅ ᑕᒪᑐᒥᖓ ᐃᒥᑐᐃᓐᓇᐅᒻᒪᑦ ᓱᓪᓗᓕᒃᑯᑦ ᐃᒥᖅᑕᑐᐃᓐᓇᕐᓗᓂ ᑰᒻᒥ. 

ᐊᑦᑐᐃᓂᖃᕋᔭᖅᑐᒋᓐᖏᑦᑎᐊᖅᑕᖓ ᑭᓱᑐᐃᓐᓇᕐᒥᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᑖᒃᑯᐊ IIBA−ᑯᑦ, ᐅᖃᖅᓯᒪᒻᒪᑦ ᐱᕙᓪᓕᐊᓂᖏᓐᓂ ᒥᕐᖑᐃᓯᕐᕕᓐᓂ ᑲᓇᑕᐅᑉ 

ᐅᑭᐅᖅᑕᖅᑐᓂᖏᓐᓂ ᐊᑦᑐᐃᓂᖃᓐᖏᑦᑐᑦ ᐱᕙᓪᓕᐊᓂᕐᒥᑦ ᓄᓇᓕᓐᓄᑦ ᐊᒻᒪᓗ ᐱᕙᓪᓕᐊᓂᖏᓐᓄᑦ. 

ᐅᖃᖅᑐᓂᓗ ᐃᒥᖅ ᐱᒻᒪᕆᐅᒻᒪᑦ ᐱᔭᐅᒋᐊᖃᖅᑐᓂᓪᓗ ᓄᓇᓕᓐᓄᑦ. ᐅᖃᖅᑐᓂᓗ ᓯᑎᒃᑯᑦ 

ᐃᓱᒪᓕᐅᕐᓂᖅᑲᑕ ᐊᑐᕆᐊᖃᕐᓂᖏᓐᓂ ᓯᐅᕕᐊ ᒍᕆᓂᐅᒥᑦ, ᐅᖃᖅᑐᓂ ᕿᒥᕐᕈᔭᕆᐊᖃᕋᔭᖅᑐᑦ 

ᐱᐅᓂᖅᓴᐅᒐᔭᖅᑐᓂᓗ ᑕᐃᒪᒃ ᐊᒻᒪᓗ ᐸᖅᑭᔭᐅᒋᐊᖃᕐᖓᑦ ᑕᐃᓐᓇ, ᐊᒻᒪᓗ ᑭᒃᑯᓕᒫᑦᓄ 

ᐃᓱᒪᖅᓴᖅᓯᐅᕈᑕᐅᒋᐊᖃᕋᔭᖅᑐᖅ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᐊᒥᓲᒻᒪᑕ ᑐᐱᖅᐸᑦᑐᑦ ᓯᓚ ᐅᖅᑰᓯᑎᓪᓗᒍ. ᐊᐱᕆᓚᐅᖅᑐᖅ ᖃᓄᖅ 

ᑲᑎᒪᔨᕋᓛᑦ ᐃᑉᐱᒍᓱᒻᒪᖔᑕ ᓯᑎᒃᑯᑦ ᐃᖃᓗᓐᓂ ᑐᔅᓯᕋᕐᓂᖅᑲᑕ ᑐᐱᖃᑦᑕᖅᑐᓄᑦ ᑖᒃᓰᔭᐃᑎᑦᑎᓗᑎᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᐊᒥᓱᑦ ᑐᐱᖃᑦᑕᕐᓂᕋᖅᑐᓂᒋᑦ ᐃᓄᐃᑦ. ᐅᖃᖅᑐᓂᓗ IIBA−ᑯᑦ, ᐃᓄᐃᑦ 

ᐱᔪᓐᓇᐅᑎᖏᓐᓂ ᑲᒪᒋᐊᖃᕐᖓᑕ ᐊᒻᒪᓗ ᐊᑭᖃᕆᐊᖃᓐᖏᑦᑐᖅ ᐃᓄᓐᓄᑦ. ᐅᖃᖅᑐᓂᓗ ᑕᒪᓐᓇ 

ᐅᖃᐅᓯᐅᓚᐅᖅᓯᒪᒻᒥᒻᒪᑦ ᐅᐊᑦᑎᐊᕈ ᑲᑎᒪᑎᓪᓗᒋᑦ ᖃᓄᖅ ᐃᓄᒋᐊᔅᓯᕙᓪᓕᐊᓕᖅᑎᓪᓗᒋᑦ 

ᐊᐅᓚᑕᐅᑦᑎᐊᒃᑲᓐᓂᕈᓐᓇᕐᒪᖔᑕ ᑐᐱᕐᕕᐅᕙᖅᑐᖅ, ᐊᒻᒪᓗ ᐊᒥᓲᓂᖅᓴᐃᓪᓗ ᑕᐅᕙᓃᒍᒪᕙᓕᖅᑐᑎᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᐊᒥᓱᐊᖅᑎᖅᑐᓂ ᑕᒪᓐᓇ ᐅᖃᐅᓯᐅᓯᒪᓕᕐᖓᑦ ᐊᑎᓕᐅᕆᐊᖃᕐᓂᕐᒥᑦ, ᐊᒻᒪᓗ 

ᓇᓗᓇᐃᖅᓯᑲᓐᓂᕋᓱᐊᖅᑐᓂ ᐊᔾᔨᖓᓐᓂ ᒪᓕᒐᕐᓂᑦ ᑭᓇᑐᐃᓐᓇᕐᒧᑦ ᐅᕝᕙᓘᓐᓃᑦ ᒪᓕᒐᕐᓂᑦ ᐃᓄᓐᓄᑐᐊᖅ 

ᐊᒻᒪᓗ ᐃᓚᖏᑦ ᒪᓕᒐᐃᑦ ᐃᓄᓪᓚᕆᐅᓐᖏᑦᑐᓄᑦ, ᑭᓯᐊᓂᓕ ᐃᓱᒪᓕᐅᓚᐅᖅᓯᒪᓐᖏᑦᑐᑦ ᑕᒪᑐᒧᖓ. 

ᐅᖃᓚᐅᖅᑐᖅ ᐃᓱᒪᓕᐅᖅᓯᒪᓕᖅᑲᑕ, ᑭᒃᑯᑐᐃᓐᓇᕐᓄᑦ ᓴᖅᑭᖅᑕᐅᒐᔭᕐᒥᔪᖅ ᐊᖏᖅᑳᕆᐊᖃᖅᑐᑎᓪᓗ 

ᐊᔪᕐᓇᖏᑉᐸᑦ.  

 

 

 

 

 

 

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᒫᓐᓇᐅᔪᖅ, ᓄᓇᕗᑦ ᒥᕐᖑᐃᓯᕐᕖᑦ ᕿᒥᕐᕈᓚᐅᕐᖓᑕ ᐊᑭᖃᕐᓂᕐᒥᑦ 

ᒥᕐᖑᐃᓯᕐᕕᐅᑉ ᐃᓗᐊᓂ, ᐃᓯᕐᓂᐊᖅᑲᑕ ᒥᕐᖑᐃᓯᕐᕕᒻᒧᑦ ᐅᕝᕙᓗᓐᓃᑦ ᐃᓗᐊᓃᓐᓂᐊᖅᑲᑕ.   

 

ᐊᓯᖏᓐᓂ ᑐᓴᕈᓐᓃᕐᖓᑕ ᐅᖃᐅᓯᕐᓂᑦ ᐊᐱᖅᑯᑎᓐᓂᓪᓗ ᑲᑎᒪᔨᓂᑦ, ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ 

ᖁᔭᓐᓇᒦᒃᑲᓐᓂᓚᐅᖅᑐᖅ ᐅᓂᒃᑳᕆᐊᖅᑐᖅᓯᒪᔪᒥᑦ. ᑲᑎᒪᔨᕋᓛᓪᓗ ᖃᓄᐃᖁᓇᓐᖏᒃᑲᓗᐊᕆᕗᑦ 

ᐱᓕᕆᑦᑎᑐᐊᖅᑐᐊᓗᒻᒪᑕ ᐱᔭᕆᕋᓱᐊᖅᑐᑎᓪᓗ ᐸᐃᑉᐹᕐᓂᑦ.   

 

ᕙᐃᓚᓐᑯᐊᑦ ᐅᖃᓚᐅᖅᑐᖅ ᑲᑎᒪᔨᕋᓛᒡᒎ ᑲᑎᒪᓚᐅᖅᓯᒪᒻᒪᑕ ᒫᔾᔨ 21−ᒥ ᐊᒻᒪᓗ ᒫᔾᔨ 22−ᒥ. ᐅᖃᖅᑐᓂᓗ 

ᓯᑎᒃᑯᑦᑎᓕᓯᒍᒪᓚᐅᕐᖓᑕ ᐸᕐᓇᑦᑏᑦ ᑲᑎᒪᔨᕋᓛᖑᓃᖁᔨᓪᓗᑎᑦ, ᑐᓴᐅᒪᖃᑦᑕᐅᑎᑦᑎᐊᕐᓂᐊᕐᖓᑕ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐊᐱᕆᓚᐅᖅᑐᖅ ᕙᐃᓚᓐᑯᐊᑦ ᖃᐅᔨᒋᐊᖃᑦᑕᕈᓐᓇᕐᒪᖔᑕ ᓯᑎᒃᑯᓐᓂ 

ᐱᓗᐊᖅᑐᒥᑦ ᑕᒪᒃᑯᓂᖓ ᑲᑎᒪᓂᐅᔪᓂᑦ, ᐊᒻᒪᓗ ᐊᖏᓚᖅᑐᓂ.     

 

4. ᑐᓂᕐᕈᓯᐊᑦ ᐃᓕᓴᕆᔭᐅᓃᓪᓗ 

 ᐱᑕᖃᓐᖏᑦᑐᖅ 

   

5. ᐅᖃᐅᓰᑦ 

 

ᑲᑎᒪᔨ ᐸᐸᑦᓯ ᐅᖃᓚᐅᖅᑐᖅ ᓯᓚ ᐱᐅᓯᕙᓪᓕᐊᑐᐃᓐᓇᓕᕐᓂᕋᖅᑐᓂᐅᒃ. ᐅᖃᖅᑐᓂᓗ ᓄᓇᓕᒻᒥ, 

ᐅᔾᔨᕈᓱᒃᑲᓂᕆᐊᖃᑐᒍᑦ ᓯᑭᑑᖅᑐᓂᑦ ᓄᓇᓕᓐᓂ ᐊᒻᒪᓗ ᐊᑦᑕᓇᖅᑕᐃᓕᒪᒋᐊᖃᖅᑐᑎᑦ ᓄᓇᓕᓐᓂᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᐊᕐᕌᒍᑕᒫᑦ, ᐃᖃᓗᒻᒥᐅᑦ ᐳᓚᕋᖅᑏᓪᓗ ᐱᑕᖃᐅᖁᔭᐅᕙᒻᒪ ᑐᓂᖅ 

ᑕᐃᒻᒥ. ᐅᖃᖅᑐᓂ ᐊᕐᕌᒍᑕᒫᑦ ᑕᒪᓐᓇ ᓴᖅᑭᔮᖅᑎᑕᐅᖃᑦᑕᖅᑐᖅ ᑕᑯᔅᓴᐅᑎᑦᑎᑲᓐᓂᖅᑐᑎᓪᓗ ᐃᓄᐃᑦ ᐱᖅᑯᓯᖏᓐᓂ, 

ᐊᒻᒪᓗ ᖁᕕᐊᓲᑦᑎᖃᖅᑐᑎᑦ ᐅᐱᕐᖓᔅᓵᖅ ᐅᑎᕐᒥᒻᒪᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᑭᒃᑯᑐᐃᓐᓇᐃᑦ ᐱᖃᑕᐅᖁᓪᓗᓂᒋᑦ ᑕᒪᑐᒥᖓ, ᐊᒻᒪᓗ 

ᐃᑲᔪᕈᓐᓇᖁᓪᓗᖏᑦ ᐊᑭᖃᓐᖏᑦᑐᒥᑦ, 2012−ᒥ, ᓯᑎᒃᑯᑦ ᐃᖃᓗᓐᓂ ᓇᓗᓇᐃᖅᓯᓚᐅᖅᓯᒪᒻᒪᑕ ᓯᕗᓪᓕᖅᐹᖓᓐᓂ 

ᐅᓪᓗᖓᓐᓂ ᑐᓂᖅ ᑕᐃᒻ ᕿᖃᕐᓇᐅᒋᐊᖓ. ᐅᖃᖅᑐᓂ ᑕᕝᕙᓂ ᐊᕐᕌᒍᒥ, ᐅᓪᓗᓕᒫᑦ ᕿᑲᕐᓇᐅᓂᐊᕐᖓᑦ ᐊᐃᐳᓗ 

12, 2019. ᐅᖃᖅᑐᓂ ᓄᓇᓕᐅᓪᓗᓂ ᐱᓕᕆᖃᑎᒌᑦᑐᓂ, ᐃᖃᓗᐃᑦ ᐱᐅᓂᖅᐹᖑᑎᒍᓐᓇᕋᑦᑎᒍᑦ 

ᐃᓅᓇᓱᕝᕕᒋᔭᕆᐊᖓ, ᐃᖅᑲᓇᐃᔭᕐᕕᒋᔭᕆᐊᖓ ᐱᓐᖑᐊᕐᕕᒋᔭᕆᐊᖓᓗ ᐃᓄᓐᓄᑦ.   

 

ᑖᓐᓇᓗ ᑲᑎᒪᔨᓐᓃᓐᖔᕐᓗᑎᓪᓗ, ᒪᐃᔭᐅᑉ ᑐᖏᓕᖓᓐᓄᑦ ᓯᑏᕙᓐᓴᓐ ᖁᔭᓐᓇᒦᖅᑐᖅ ᐱᓕᕆᖃᑦᑕᖅᑐᓂᑦ 

ᐃᑲᔪᖅᑐᐃᔪᓂᓪᓗ ᑐᓂᖅ ᑕᐃᒻᒥᑦ ᕿᑲᕐᓇᐅᓛᖅᑐᒥᑦ.   

 

6. ᓅᑕᐅᓯᒪᔪᑦ ᐱᔭᔅᓴᐃᑦ ᐅᖃᐅᓯᐅᔭᕆᐊᓖᓪᓗ 

 

 ᐱᑕᖃᓐᖏᑦᑐᖅ 

 

7. ᒪᓕᒐᕋᓛᑦ 

  

(a) ᓯᕗᓪᓕᕐᒥ ᐅᖃᓕᒫᖅᑕᐅᔪᑦ ᒪᓕᒐᕋᓛᑦ 

 

i) ᐃᖅᑲᓇᐃᔭᖅᑎᓄᑦ ᓯᕗᓕᖅᑎ ᑎᒃᑯᐊᖅᑕᐅᓂᖓ ᒪᓕᒐᕋᓛᑉ ᓈᓴᐅᑎᖓ 875 

ᐱᖁᔨᕗᖔᕈᑎ #19-76 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᐸᐸᑦᓯ 

  

ᓯᕗᓪᓕᖅᐹᒥ ᐅᖃᓕᒫᖅᑐᖅ ᑎᒃᑯᐊᖅᑕᐅᓂᖓ CAO ᒪᓕᒐᕋᓛᖅ.  

 

ᓈᒻᒪᓴᖅᑐᖅ – ᓴᐳᑦ, ᕈᓴᓐ, ᒪᑦᓴᔨ, ᐸᐸᑦᓯ, ᕋᑦᐳᓐ 

ᓈᒻᒪᓴᓐᖏᑦᑐᖅ – ᐊᑯᒪᓕᒃ  

ᑲᔪᓯᔪᖅ 

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᒪᓕᒐᖃᓛᖅᑕᖃᕐᖓᑦ ᑎᒃᑯᐊᖅᓯᔾᔪᑎᒥᑦ ᓄᑖᕐᒥᑦ CAO ᓯᑎᒃᑯᓐᓂ 

ᐃᖃᓗᓐᓂ - ᐊᐃᒥ ᐊᐃᒍᔅᒪ ᓄᑖᖑᓕᖅᑐᖅ CAO−ᖑᓪᓗᓂ.   

 

 b)  ᐊᐃᑉᐸᖓᓐᓂ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ 

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 13−ᖓ 21−ᓂᑦ 

     i)  ᐃᖅᑲᓇᐃᔭᖅᑎᓄᑦ ᓯᕗᓕᖅᑎ ᑎᒃᑯᐊᖅᑕᐅᓂᖓ ᒪᓕᒐᕋᓛᑉ ᓈᓴᐅᑎᖓ. 875 

  

ᐱᖁᔨᕗᖔᕈᑎ #19-77 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᐸᐸᑦᓯ 

  

ᐊᐃᑉᐸᖓᓂ ᐅᖃᓕᒫᖅᑕᐅᓂᖏᑦ ᑎᒃᑯᐊᖅᑕᐅᓂᖓ CAO ᒪᓕᒐᕋᓛᑉ ᓈᓴᐅᑎᖓ 875.  

 

ᓈᒻᒪᓴᖅᑐᖅ – ᓴᐳᑦ, ᕈᓴᓐ, ᒪᑦᓴᔨ, ᐸᐸᑦᓯ, ᕋᑦᐳᓐ 

ᓈᒻᒪᓴᓐᖏᑦᑐᖅ – ᐊᑯᒪᓕᒃ  

ᑲᔪᓯᔪᖅ 

   

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᓈᒻᒪᓴᓐᖏᑦᑐᖅ ᒪᓕᒐᕋᓛᕐᒥᑦ ᖁᕕᐊᒋᒐᔭᕐᖓᒍᓪᓕ ᒪᓕᒍᓐᓇᖅᑲᑕ ᐃᓄᐃᑦ 

ᐃᖅᑲᓇᐃᔭᕆᐊᖃᕐᓂᕐᒧᑦ ᐸᕐᓇᐅᑎᖓᓐᓂ. 

 

ᑲᑎᒪᔨ ᓴᐳᑦ ᐊᐱᕆᓚᐅᖅᑐᖅ ᐱᖓᔪᐊᓐᓂ ᐅᖃᓕᒫᖅᑕᐅᑉᐸᑦ ᒪᓕᒐᕋᓛᖅ ᓈᓴᐅᑎᓕᒃ 875 ᑲᒪᒋᔭᐅᒍᓐᓇᖅᑐᖅ 

ᓈᒪᓕᖅᑲᑕ ᑲᑎᒪᔩᑦ ᑲᑎᒪᑎᓪᓗᒋᑦ.  ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᓇᒪᓚᐅᓐᖏᑦᑐᑦ ᑲᑎᒪᔩᑦ; 

ᓈᒪᔫᒐᓗᐊᑦ ᑲᑎᒪᔨᑐᐃᓐᓇᐃᑦ, ᑲᑎᒪᔨ ᓇᑖᖅ ᐅᐸᔅᓯᒪᓐᖏᒻᒪᑦ. ᐅᖃᖅᑐᓂᓗ ᐱᖁᔨᕗᖔᕈᑎ ᓴᓇᔭᐅᒌᖅᓯᒪᔪᖅ 

ᓯᕗᓂᖓᓐᓂ.         

 

 c)  ᐱᖓᔪᐊᓐᓂ ᑭᖑᓪᓕᖅᐹᖓᓐᓂᓪᓗ ᐅᖃᓕᒫᖅᑕᐅᓂᖓ ᒪᓕᒐᕋᓛᖅ 

 

     ᐱᑕᖃᓐᖏᑦᑐᖅ 

   

8.     ᐱᓕᕆᐊᔅᓴᑐᖃᐃᑦ 

  

 ᐱᑕᖃᓐᖏᑦᑐᖅ 

9. ᓄᑖᑦ ᐱᓕᕆᐊᔅᓴᐃᑦ 

 

 b)  ᑎᒃᑯᐊᖅᓯᓂᖅ ᓯᕗᓕᖅᑎᐅᓂᐊᖅᑐᒥᑦ - ᐱᕙᓪᓕᐊᓂᕐᒥᑦ ᐅᓐᓂᕐᓘᑎᓄᑦ ᑲᑎᒪᔩᑦ 

  

ᐱᖁᔨᕗᖔᕈᑎ #19-78 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᑦ           

  

ᑎᐅᕋ ᕙᐃᑦ ᐊᒻᒪᓗ ᓯᑏᕙᓐ ᐅᐃᓕᐊᒻᓴᓐ ᐹᑐᕆ ᑎᒃᑯᐊᖅᑕᐅᔫᒃ ᓯᕗᓕᖅᑎᐅᓂᐊᖅᑐᑎᒃ ᐱᕙᓪᓕᐊᓂᕐᒧᑦ 

ᐅᓐᓂᕐᓘᑎᓄᑦ ᑲᑎᒪᔩᑦ. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 c)  ᐃᓱᒪᓕᐅᖁᔨᓂᖅ - ᐱᓐᖑᐊᖅᑏᑦ ᓄᓇᕗᒻᒥ ᑮᓇᐅᔭᓂᑦ ᑐᔅᓯᕋᐅᑏᑦ 

      ᓯᑕᐸᓂ ᑲᓚᒃ, ᐱᓐᖑᐊᖅᑐᓕᕆᓂᕐᑦᒧ ᐱᔨᑦᑎᕋᖅᑎ ᐊᐅᓚᑦᑎᔨᖓ 

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 14−ᖓ 21−ᓂᑦ 

ᓯᑕᐸᓂ ᑲᓚᒃ, ᐱᓐᖑᐊᖅᑐᓕᕆᓂᕐᒧᑦ ᐱᔨᑦᑎᕋᖅᑎ ᐊᐅᓚᑦᑎᔨᖓ, ᑲᑎᒪᔩᑦ ᓵᖓᓐᓅᓚᐅᖅᑐᖅ ᐃᓱᒪᓕᐅᖁᔨᓪᓗᓂ. 

ᑲᓚᒃ ᐅᖃᖅᑐᓂ ᑲᑎᒪᔨᓂᑦ ᐱᖁᔨᕗᖔᕈᑎᒥᑦ ᐱᔪᒪᓚᐅᖅᑐᖅ ᐃᑲᔪᖅᑐᐃᔾᔪᑎᔅᓴᒥᑦ ᐱᓐᖑᐊᖅᑐᓕᕆᔨᒃᑯᑦ 

ᑮᓇᐅᔭᓂᑦ ᑐᔅᓯᕋᕐᓂᖏᓐᓂ ᐱᓐᖑᐊᕐᓂᕐᒧᑦ ᓄᓇᕗᒻᒥ ᐊᕐᕌᒍᑕᒫᑦ ᑮᓇᐅᔭᖅᑖᕕᔅᓴᒥᑦ. 

 

ᑲᓛᒃ ᐅᖃᓚᐅᖅᑐᖅ ᓄᓇᕗᑦ ᒐᕙᒪᒃᑯᖏᑦ ᑮᓇᐅᔭᓂᑦ ᒫᓐᓇ ᑐᔅᓯᕋᐅᑎᓂᑦ ᐱᖃᑦᑕᕐᖓᑕ. ᐅᖃᖅᑐᓂᓗ 

ᐱᓐᖑᐊᖅᑐᓕᕆᔨᒃᑯᑦ ᓯᓚᑖᓂ ᐱᖃᑦᑕᕐᖓᑕ ᑐᓂᕐᕈᑎᓄᑦ ᐊᖏᕈᑎᓂᑦ ᐊᐅᓚᑦᑎᔾᔪᑕᐅᓂᐊᖅᑐᓂᑦ ᐱᓕᕆᐊᔅᓴᓂᑦ, 

ᐊᒻᒪᓗ ᑮᓇᐅᔭᓂᑦ ᐱᔭᕆᐊᖃᕐᖓᑕ ᐱᓐᖑᐊᕐᓂᕐᒧᑦ ᐱᓐᖑᐊᖅᑐᓕᕆᓂᕐᒧᓪᓗ ᑐᓂᕐᕈᑎᓂᑦ ᑐᓂᕐᕈᓯᐊᕐᓂᓪᓗ ᐊᒥᓱᓂᑦ 

ᐊᕐᕌᒎᓕᖅᑐᓂᑦ. ᐅᖃᖅᑐᓂ ᑕᒪᒃᑯᐊ ᑭᓯᐊᓂᑦ ᐊᐅᓚᑦᑎᔾᔪᑎᓪᓚᕆᐅᒻᒪᑕ.. 

 

ᑲᓛᒃ ᐅᖃᓚᐅᖅᑐᖅ ᐃᓚᖓ ᐊᓯᔾᔨᖅᓯᒪᔪᖅ ᑐᔅᓯᕋᐅᑎᒥᑦ ᐃᓕᖅᑯᓯᕆᕙᑦᑕᖏᑦ ᐊᕐᕌᒍᑕᒫᑦ ᖃᖓᒃᑯᑦ 

ᑲᒪᒋᔭᐅᓂᐊᕐᒪᖔᑕ, ᓯᑎᒃᑯᑦ ᐃᖃᓗᓐᓂ ᐱᓐᖑᐊᖅᑐᓕᕆᔨᒃᑯᖏᑦ ᐱᖁᔨᕗᖔᕈᑎᒥᑦ ᐱᖃᓯᐅᔾᔨᒋᐊᖃᕐᖓᑕ 

ᑮᓇᐅᔭᓂᑦ ᑐᔅᓯᕋᕐᓂᐊᖅᑎᓪᓗᒋᑦ.   

 

ᑲᓛᒃ ᐅᖃᓚᐅᖅᑐᖅ ᑐᔅᓯᕋᐅᑎ ᐱᖃᓯᐅᔾᔨᒐᔭᖅᑐᖅ ᑮᓇᐅᔭᓂᑦ: 

- ᑎᒥᒃᑯᑦ ᖃᓄᐃᓘᕐᓂᐅᔪᓂᑦ ᐱᒋᐊᕈᑏᑦ (ᐱᖃᓯᐅᔾᔨᔪᑦ ᐴᔾᔪᕋᖅᑎᑦᑎᓂᕐᒥᑦ ᐃᓕᓐᓂᐊᕐᓇᐅᒌᖅᑎᓪᓗᒍ ᐊᒻᒪᓗ    

  ᐱᓐᖑᐊᖅᑏᑦ (Breakers Swim Team) 

- ᓄᓇᓕᓐᓂ ᐱᖅᑯᓯᒃᑯᑦ ᐱᓐᐅᖅᑎᑦᑎᓂᖅ (ᖁᕕᐊᓱᕝᕕᒻᒥ ᐱᓐᖑᐊᕐᓃᑦ) 

- ᐊᑭᖃᓐᖏᑦᑐᓂᑦ ᐃᑲᔪᖅᑐᑦ ᖁᕕᐊᒋᔭᐅᓂᖏᑦ 

- ᑎᒥᒃᑯᑦ ᐅᖃᓕᒫᕐᓂᒃᑯᑦ ᐱᓕᕆᐊᕈᑏᑦ  

 

ᑲᓛᒃ ᐅᖃᓚᐅᖅᑐᖅ ᓇᓖᕌᕈᑎᔅᓴᐅᔪᑦ ᐃᑲᔪᖅᑐᐃᓗᓂ ᑐᔅᓯᕋᐅᑎᒥᑦ ᐅᕝᕙᓘᓐᓃᑦ ᐃᑲᔪᖅᑐᐃᖏᓪᓗᓂ. ᐅᖃᖅᑐᓂ 

ᓯᓚᑖᓂ ᑮᓇᐅᔭᓂᑦ ᐱᔭᕆᐊᖃᕋᑦᑕ ᐃᑲᔪᖅᑐᐃᔾᔪᑕᐅᒻᒥᔪᑦ ᑲᒪᒋᔭᐅᓂᖏᓐᓂ ᐊᒻᒪᓗ ᐊᐅᓚᑦᑎᓂᖏᓐᓂ 

ᐱᓐᖑᐊᖅᑐᓕᕆᔨᒥᑦ.   

 

ᑲᓛᒃ ᐅᖃᓚᐅᖅᑐᖅ ᐊᑦᑐᐊᒥᒻᒪᑕ ᐸᕐᓇᐅᑎᓄᑦ ᓯᕗᓪᓕᖅᐸᐅᑎᒋᐊᓕᓐᓄᑦ, ᑐᕌᒐᖅ 6: ᓄᓇᓕᓐᓂ ᐱᕙᓪᓕᐊᓂᕐᒧ − 

ᐱᐅᓯᕚᓪᓕᑲᓐᓂᖁᓪᓗᒋᑦ ᐊᕙᑎᕗᑦ ᐱᐅᓯᕚᓪᓕᑎᒃᑲᓐᓂᕋᓱᐊᕐᓗᒋᓪᓗ. 

   

ᑲᓛᒃ ᐅᖃᓚᐅᖅᑐᖅ ᐱᒋᐊᕈᑎᔅᓴᐃᑦ ᓴᖅᑭᔮᖅᑎᑦᑎᑲᓐᓂᕐᓗᓂ ᐱᓐᖑᐊᖅᑐᓕᕆᓂᕐᒥᓪᓗ ᐃᓱᒪᖅᓱᓂᕐᒥᓪᓗ 

ᑐᑭᖃᖅᑐᖅ ᐃᑲᔪᖅᑐᐃᓂᕐᒥᑦ ᓄᓇᓕᓐᓂ ᖃᓄᐃᓘᕐᓂᐅᔪᓂᑦ, ᐳᓚᕋᖅᑐᓕᕆᓂᕐᒥᑦ ᐊᒻᒪᓗ ᓴᓐᖓᑎᑉᐹᓕᕐᓂᕐᒥᑦ 

ᑕᒫᓂ ᑲᓇᑕᒥ.   

 

ᐱᖁᔨᕗᖔᕈᑎ #19-79 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

  

ᓯᑎᒃᑯᑦ ᐃᑲᔪᖅᑐᐃᔪᑦ ᓯᑎᒃᑯᑦ ᐃᖃᓗᓐᓂ ᐱᓐᖑᐊᖅᑐᓕᕆᔨᒃᑯᖏᑦ ᑐᔅᓯᕋᕐᓂᖏᓐᓂ ᐊᕐᕌᒍᑕᒫᑦ ᑮᓇᐅᔭᓂᑦ 

ᐊᑐᐃᓐᓇᐅᕙᑦᑐᓂᑦ ᓄᓇᕗᑦ ᒐᕙᒪᒃᑯᑦ ᐱᓐᖑᐊᕐᓂᕐᒧᑦ ᐱᓐᖑᐊᖅᑐᓕᕆᓂᕐᒧᓪᓗ ᑐᓂᕐᕈᑎᓂᑦ ᑐᓂᕐᕈᓯᐊᕐᓂᓪᓗ.   

 

ᓈᒻᒪᓴᖅᑐᖅ – ᓴᐳᑦ, ᕈᓴᓐ, ᒪᑦᓴᔨ, ᐸᐸᑦᓯ, ᕋᑦᐳᓐ 

ᓈᒻᒪᓴᓐᖏᑦᑐᖅ – ᐊᑯᒪᓕᒃ  

ᑲᔪᓯᔪᖅ 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᑕᒪᓐᓇ ᓯᕗᒧᐊᓚᐅᖅᓯᒪᓐᖏᑦᑐᖅ ᐱᓐᖑᐊᖅᑐᓕᕆᔩᑦ ᑲᑎᒪᔨᕋᓛᖏᑦ 

ᐅᖃᐅᓯᕆᔭᕆᐊᖃᕐᓂᖏᓐᓄᑦ ᐊᒻᒪᓘᓐᓃᑦ ᐊᑐᓕᖁᔭᖏᓐᓂ. 

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 15−ᖓ 21−ᓂᑦ 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᓇᓗᓇᐃᖅᓯᑲᓐᓂᓚᐅᖅᑐᖅ ᑐᔅᓯᕋᐅᑎ ᑮᓇᐅᔭᒧᑦ ᐊᑐᕋᔭᖅᑐᖅ 2019/2020, ᐊᒻᒪᓗ 

ᑐᔅᓯᕋᐅᑎ ᐱᒋᐊᕋᔭᓐᖑᐊᖅᑎᓂᑦ ᒫᔾᔨ 31−ᒥ ᐊᒻᒪᓗ ᖃᐅᔨᒐᔭᖅᑐᑕ ᐊᐃᐳᓗᒥ ᒪᐃᒥᓘᓐᓃᑦ ᐊᖏᖅᑕᐅᓂᖅᑲᑦ ᑐᔅᓯᕋᐅᑎ.  

 

ᑲᑎᒪᔨ ᒪᑦᓴᔨ ᐊᐱᕆᓚᐅᖅᑐᖅ ᑮᓇᐅᔭᐃᑦ ᒪᓕᒐᕋᓛᖏᓐᓂ ᐊᒻᒪᓗ ᐸᐱᕆᓪᓗᓂ ᒪᓕᒐᕐᓂᑦ ᐱᒋᐊᖅᑎᑦᑎᓂᕐᒧᑦ 

ᑲᑎᒪᔨᓄᑦ ᑮᓇᐅᔭᖃᖅᑎᑕᐅᓂᖏᓐᓄᑦ ᐅᕝᕙᓘᓐᓃᑦ ᑮᓇᐅᔭᖃᖅᑎᑕᐅᖏᓐᓂᖏᓐᓂ.   

 

ᐊᐃᒥ ᐊᐃᓪᒍᔅᒪ, ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔨᐅᑲᐃᓐᓇᖅᑐᖅ, ᓇᓗᓇᐃᖅᓯᑲᓐᓂᓚᐅᖅᑐᖅ ᑲᑎᒪᔨᒧᑦ ᒪᑦᓴᔨᒧᑦ 

ᐅᖃᐅᓯᖃᓚᐅᖅᑐᖅ ᑎᑎᕋᖅᓯᒪᔪᓂᑦ ᑮᓇᐅᔭᖃᖅᑎᑦᑎᓂᕐᒧᑦ ᑐᔅᓯᕋᐅᑎᓂᑦ ᓯᑎᒃᑯᓐᓃᓐᖔᖅᑐᓂᑦ. ᐅᖃᖅᑐᓂᓗ 

ᑕᒪᓐᓇᓕ ᐊᔾᔨᒋᓐᖏᐊᕐᔪᒻᒪᒍ. ᐅᖃᖅᑐᓂ ᐱᓐᖑᐊᖅᑐᓕᕆᔨᒃᑯᑦ ᑐᔅᓯᕋᖃᑦᑕᕐᖓᑕ ᐊᓯᖏᓐᓂ ᐊᒥᓱᓂᑦ ᐃᑲᔫᑎᔅᓴᓂᑦ 

ᐱᓕᕆᐊᔅᓴᓄ, ᐱᕙᑦᑐᑎᓪᓗ ᑕᐃᒪᐃᑦᑐᓂᑦ ᐱᓐᖑᐊᖅᑐᓕᓂᕐᒧᑦ ᑮᓇᐅᔭᓂᑦ.   

 

ᒪᐃᔭᐅᑉ ᑐᖏᓕᖓ ᓯᑏᕙᓐᓴᓐ ᐅᖃᓚᐅᖅᑐᖅ ᑮᓇᐅᔭᐃᑦ ᑐᔅᓯᕋᑦ ᐱᔭᐅᓯᒪᓕᖅᑐᑦ, ᑮᓇᐅᔭᐃᑦ ᐊᑐᕈᒫᖅᑐᖅ ᓯᑎᒃᑯᑦ 

ᐃᑲᔫᑎᖏᓐᓂ ᐴᔾᔪᕋᖅᑎᓄᓪᓗ (Breakers Swim Club) ᐊᓯᖏᓐᓄᓪᓗ. ᐅᖃᖅᑐᓂᓗ ᖁᕕᐊᓱᕝᕕᒻᒥ 

ᐱᓕᕆᖃᑎᖃᖅᑐᑎᑦ ᐃᔪᖅᑎᖃᖅᑐᑎᓪᓗ ᐊᑭᓕᔅᓱᖅᑕᐃᖏᑦᑐᓂᑦ ᓯᑎᒃᑯᑦ ᓱᓕ ᑮᓇᐅᔭᓂᑦ ᐱᒋᐊᖃᖃᑦᑕᖅᑐᑦ 

ᓵᓚᖃᐅᓯᐊᔅᓴᓂᑦ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᓯᕗᓪᓕᖅᐹᒥ ᑕᒪᓐᓇ ᐆᑦᑑᑎᐅᔪᖅ ᖃᓄᖅ ᐊᓪᓚᕕᒻᒥᓪᓗ ᑲᓚᒋᔭᐅᒋᐊᖃᕐᓂᖏᓐᓂ 

ᑐᔅᓯᕋᐅᑏᓪᓗ ᑐᓂᓂᐊᖅᑐᑦ ᑲᑎᒪᔾᔪᑕᐅᓚᐅᕐᓗᑎᑦ ᑲᑎᒪᔨᕋᓛᓐᓄᑦ ᐊᔾᔨᒌᓐᖏᑦᑐᓄᑦ. ᐅᖃᖅᑐᓂᓗ 

ᖁᓅᕐᒥᓐᓂᕋᑦᑐᓂᑦ ᑕᒪᑐᒥᖓ ᐊᐅᓚᓂᕆᕙᑦᑕᖏᓐᓂ.     

 

 d)  ᐃᓱᒪᓕᐅᖁᔨᓂᖅ - ᓄᓇᖃᑦᑎᐊᖅᑐᓕᕆᓂᕐᒧᑦ ᑮᓇᐅᔭᐃᑦ ᑐᓂᔭᐅᕙᑦᑐᑦ 

      ᑲᓐᕙᓪ ᐋᓕ, ᓄᓇᓕᓐᓂ ᑮᓇᐅᔭᓂᑦ ᑐᑭᒧᐊᑦᑎ 

 

 

 

ᑲᓐᕙ ᐋᓕ, ᓄᓇᓕᓐᓂ ᑮᓇᐅᔭᓂᑦ ᑐᑭᒧᐊᑦᑎ, ᐅᓂᒃᑳᓚᐅᖅᑐᖅ ᑲᑎᒪᔨᓄᑦ. ᐅᖃᖅᑐᓂᓗ ᐃᓱᒪᓕᐅᖁᔨᓪᓗᓂ 

ᒪᓕᑦᑐᒋᑦ ᑲᑎᒪᔩᑦ ᐃᓕᓐᓂᐊᕐᓂᕆᓚᐅᖅᓯᒪᔭᖓᓐᓂ ᒫᔾᔨᒥ 4, 2019. ᐅᖃᖅᑐᓂ ᐃᓕᓐᓂᐊᕐᓂᐅᓚᐅᖅᑐᒥᑦ 

ᖃᐅᔨᓇᓱᓚᐅᕐᖓᑕ ᖃᓄᖅ ᑲᑎᒪᔩᑦ ᑲᒪᒍᓐᓇᖃᑦᑕᕋᔭᕐᒪᖔᑕ ᐱᑦᑎᐊᕐᓂᕐᒧᑦ ᐸᕐᓇᐅᑎᓂᑦ ᓴᖅᑭᓛᖅᑐᒥᑦ ᐊᐃᐳᓗ 

1−ᖑᓕᖅᑲᑦ ᑕᕝᕙᓂ ᐊᕐᕌᒍᒥ.   

 

ᐋᓕ ᐅᖃᓚᐅᖅᑐᖅ ᖃᓄᖅ ᐱᖅᑎᐊᕐᓂᕐᒧ ᑮᓇᐅᔭᑦ ᑐᓂᐅᖅᑲᖅᑕᐅᓲᖑᒻᒪᖔᑕ. ᐅᖃᖅᑐᓂᓗ ᐊᔾᔨᒌᖃᑦᑕᖏᑦᑐᑦ 

ᑭᒃᑯᑐᐃᓐᓇᕐᓃᓐᖔᖅᑐᑎᓪᓗ. ᐅᖃᖅᑐᓂ ᐱᐅᒐᔭᖅᑐᖅ ᒪᓕᒐᖅᑕᖃᕐᓂᖅᓴᐅᑉᐸᑦ ᖃᓄᖅ ᑲᑎᒪᔩᑦ 

ᑐᓂᖅᑲᐃᖃᑦᑕᕋᔭᕐᒪᖔᑖ ᑮᓇᐅᔭᓂᑦ. 

 

ᐅᖃᖅᑐᓂᓗ ᐅᖃᖃᑎᒌᓚᐅᖅᑎᓪᓗᒋᑦ ᐃᓕᓐᓂᐊᕐᓂᖓᓐᓂ ᓴᖅᑭᓚᐅᖅᑐᖅ, ᐃᑉᐱᒋᔭᐅᓚᐅᕐᖓᑦ ᐱᐅᒐᔭᕐᖓᑦ 

ᒪᓕᒐᖅᑕᖃᖅᑲᑦ ᐊᒻᒪᓗ ᑐᓂᓯᓂᕐᒧᑦ ᐳᓴᓐᑎᖏᓐᓂ ᓇᓗᓇᐃᖅᓯᓯᒪᓗᑎᑦ ᐊᑐᓂ ᒪᓕᓪᓗᒋᑦ ᑲᑎᒪᔨᑦ 

ᓯᕗᓪᓕᖅᐸᐅᑎᔭᕆᐊᓕᖏᑦ.   

 

ᐋᓕ ᐅᖃᓚᐅᖅᑐᖅ ᑕᓪᓕᒪᓂᑦ ᐊᔾᔨᒌᓐᖏᑦᑐᓂᑦ ᐱᑕᖃᕐᖓᑦ: 

1) ᓂᕿᖃᑦᑎᐊᕈᓐᓇᕐᓂᖅ 

2) ᐊᖏᕐᕋᖃᓐᖏᓐᓂᖅ 

3) ᐱᓐᖑᐊᖅᑐᓕᕆᓂᖅ/ᐱᓐᖑᐊᕐᓂᖅ 

4) ᐃᓕᓐᓂᐊᖅᑐᓕᕆᓂᖅ/ᐊᔾᔨᐅᓐᖏᑦᑐᓕᓂᖅ 

5) ᐱᖅᑯᓯᓕᕆᓂᖅ/ᐊᔾᔨᐅᖏᑦᑐᑦ ᐱᓕᕆᐊᑦ 

  



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 16−ᖓ 21−ᓂᑦ 

ᐋᓕ ᐅᖃᓚᐅᖅᑐᖅ ᐃᓱᒪᓕᐅᖁᔨᓂᐅᑉ ᐃᓗᐊᓂ ᐳᓴᓐᑎᒥᑦ ᑐᓂᓯᖃᑦᑕᕐᓗᑎᑦ ᐊᑐᓂ ᑖᒃᑯᓄᖓ ᐊᕕᑦᑐᖅᓯᒪᔪᓄᑦ. 

ᐅᖃᖅᑐᓂᓗ 35%−ᒥᑦ ᐊᖏᕐᕋᖃᓐᖏᑦᑐᓄᑦ, 20% ᓂᕿᖃᑦᑎᐊᕈᓐᓇᕐᓂᕐᒧᑦ, 20% 

ᐱᓐᖑᐊᖅᑐᓕᕆᓂᖅ/ᐱᓐᖑᐊᕐᓂᕐᒧᑦ, 15% ᐃᓕᓐᓂᐊᖅᑐᓕᕆᓂᖅ/ᐊᔾᔨᐅᓐᖏᑦᑐᓕᓂᖅ, ᐊᒻᒪᓗ 10% 

ᐱᖅᑯᓯᓕᕆᓂᕐᒧᑦ/ᐊᔾᔨᐅᖏᑦᑐᓂᓪᓗ ᖃᓄᐃᓘᕐᓂᐅᔪᓂᑦ.   

 

ᐅᖃᖅᑐᓂᓗ ᑖᒃᑯᐊ ᑐᓂᔭᐅᓂᐊᖅᑐᑦ ᑕᐃᒪᒃ ᐃᑲᔪᖅᑐᖅᑕᐅᔪᓄᑦ ᐸᕐᓇᐅᑎᐅᓗᑎᑦ, ᓯᑎᒃᑯᑦ 

ᓴᖅᑭᔮᖅᑎᑦᑎᑲᓐᓂᕐᓗᑎᑦ ᐱᖅᑯᓯᓕᕆᓂᕐᒥᑦ ᖃᓄᐃᓘᖅᑎᑦᑎᓂᒃᑯᑦ. ᓯᑎᒃᑯᑦ ᐱᐅᔪᓂᓪᓗ ᐱᔨᑦᑎᕋᕈᓐᓇᕐᓗᑎᑦ 

ᐊᔾᔨᐅᖏᑦᑐᓂᑦ ᓄᓇᓗᓐᓂᑦ. ᑕᐃᒪᒃ ᒪᓕᑦᑎᐊᕋᔭᕐᒥᔪᑦ ᓂᒃᓰᑦ ᑲᑎᒪᔨᕋᓛᖏᓐᓄᑦ ᓯᕗᓪᓕᖅᐸᐅᑎᒋᐊᓕᖏᓐᓄ 

ᑲᑎᒪᔩᑦ ᑕᑯᓐᓇᖅᑕᖏᓐᓄᑦ ᓯᕗᓪᓕᖅᐸᐅᑎᒍᒪᔭᖏᓐᓄᓪᓗ.   

 

ᐱᖁᔨᕗᖔᕈᑎ #19-80 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᑦ           

  

ᑲᑎᒪᔩᑦ ᐊᖏᖅᓯᓗᑎᑦ 2019 ᑎᑭᓪᓗᒍ 2022 ᓄᓇᓕᖃᑦᑎᐊᕐᓂᕐᒧᑦ ᑮᓇᐅᔭᓂᑦ ᐊᒡᒍᖅᓯᒪᓗᒋᑦ ᐃᒫᒃ ᑲᑎᓪᓗᒋᑦ 

$384,863.52 ᐃᒪᒃ: 

-ᐊᖏᕐᕋᖃᓐᖏᓐᓂᖅ; 35%: $134,702.23 

-ᓂᕿᔅᓴᖃᑦᑎᐊᕋᓱᐊᕐᓂᖅ; 20%; $76,972.70 

-ᐱᓐᖑᐊᖅᑐᓕᕆᓂᖅ/ᐱᓐᖑᐊᕐᓂᖅ; 20%; $76,972.70 

-ᐃᓕᓐᓂᐊᖅᑐᓕᕆᓂᖅ/ᐊᔾᔨᐅᖏᑦᑐᓕᓂᖅ; 15%; $57,729.53 

-ᐱᖅᑯᓯᓕᕆᓂᖅ/ᐊᔾᔨᐅᖏᑦᑐᑦ ᖃᓄᐃᓘᕐᓂᐅᔪᑦ; 10%; $38,486.35  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

  

 

10.      ᑲᑎᒪᔨᕋᓛᑦ ᐅᓂᒃᑳᖏᑦ 

 

 a)  ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ  

 

ᐱᖁᔨᕗᖔᕈᑎ #19-81 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᐸᐸᑦᓯ 

  

ᑲᑎᒪᔩᑦ ᓈᒻᒪᓴᕐᓗᑎᑦ ᐋᖅᑭᔅᓱᐃᓂᖏᓐᓂ ᓯᓚᒥ ᐊᓐᓂᑭᑦᑐᐊᕐᔪᒻᒥᑦ ᓂᐊᖁᓐᖒᒥ ᒪᓕᑦᑐᑎᑦ ᐊᐅᓚᓂᖓᓐᓂ 

ᐊᑐᐃᓐᓇᐅᓂᖏᓐᓂ ᓴᓇᔪᓕᕆᔨᒃᑯᑦ. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᖃᐅᔨᒪᔭᐅᒋᐊᓕᒃ ᓯᑎᒃᑯᑦ ᐊᔅᓱᕈᖃᑦᑕᕐᖓᑕ ᐊᑐᕋᓱᐊᖅᑐᑎᑦ 

ᐃᒥᑦᑎᐊᕙᐅᓗᐊᓐᖏᑦᑐᒥᑦ ᐃᒻᒪᐃᓇᓱᑦᑐᑎᑦ ᐊᓐᓂᑭᑦᑐᐊᕐᔪᔅᓴᒥᑦ. 

 

ᑲᑎᒪᔨ ᓴᐳᑦ ᐃᓱᒪᓚᐅᖅᑐᖅ ᐃᓱᒪᓚᐅᖅᑐᖅ ᖃᑦᑎᕌᕋᔭᕐᒪᖔᖅ ᑕᒪᓐᓇ.   

 

ᐊᐃᒥ ᐊᐃᓪᒍᔅᒪ, ᐃᖅᑲᓇᐃᔭᖅᑎᓄᑦ ᐊᐅᓚᑦᑎᔨᐅᑲᐃᓐᓇᖅᑐᖅ, ᐅᖃᓚᐅᖅᑐᖅ ᐊᑭᒋᒐᔭᖅᑕᖓ ᓴᓇᔪᓕᕆᔨᒃᑯᑦ 

ᐃᖅᑲᓇᐃᔭᕐᓂᖏᑦ, ᐱᓐᖑᐊᖅᑐᓕᕆᔨᒻᒨᖏᑦᑐᖅ ᓴᓕᒍᖅᑕᐅᓂᖓ ᑲᒪᒋᔭᐅᖃᑦᑕᕐᓂᖓᓗ, ᑭᓯᐊᓂᓕ ᓴᓇᓂᐊᕐᓗᓂ 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 17−ᖓ 21−ᓂᑦ 

ᐃᒻᒪᓪᓗᒍᓗ, ᑲᑎᑦᑎᓗᒋᑦ ᐃᒥᖅᑕᖅᑕᐅᓗᓂᓗ, ᐅᖁᒪᐃᑦᑐᖅᓯᐅᑎᒥᓪᓗ, ᐅᓯᑲᖅᑕᐅᑎᒥᓪᓗ, ᐃᖅᑲᓇᐃᔭᖅᑎᓂᓪᓗ 

ᐊᓯᖏᓪᓗ ᐊᓪᓚᕕᐅᑉ ᐃᓗᐊᓃᓐᖔᖅᑐᓂᑦ ᑕᒫᓂᖃᐃ ᐊᑭᖃᕋᔭᖅᑐᖅ $10,900−ᓂᑦ.   

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᓯᑎᒃᑯᑦ ᐊᑭᖏᓐᓂ ᑲᒪᒐᔭᕐᖓᑕ, ᖁᓅᕐᒥᖅᑐᖅ ᓇᒻᒥᓂᖅ ᒪᓕᒐᓕᐅᖅᑎᕗᑦ 

ᑐᓂᓯᓇᓱᓚᐅᓐᖏᒥᒻᒪᑦ. ᐅᖃᖅᑐᓂᓗ ᑎᓴᒪᐅᒪᑕ ᒪᓕᒐᓕᐅᖅᑏᑦ ᐱᐅᒐᔭᖅᑐᖅ ᑐᓂᓯᓐᓂᖅᑲᑕ ᑮᓇᐅᔭᓂᑦ 

ᐊᐱᕆᓗᑎᓪᓘᓐᓃᑦ ᑲᑎᒪᔨᓂᑦ ᑮᓇᐅᔭᒥᑦ ᖃᐃᑦᑎᑦᑕᓕᖅᑯᑦ. 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᑕᑯᓚᐅᖅᑐᖅ ᐅᓂᒃᑳᕐᓂᑦ ᐱᓐᖑᐊᖅᑐᓕᕆᔨᒃᑯᑦ ᑲᑎᒪᔨᕋᓛᖏᑦ 

ᖃᕋᓴᐅᔭᒃᑰᖅᑎᓯᒪᔭᖏᓐᓂ. ᖁᔭᓐᓇᒦᕈᒪᔪᖅ ᓂᐊᖁᓐᖒᕐᒥᐅᑕᕐᓂᑦ, ᐱᓗᐊᖅᑐᖅ ᓱᕈᓯᕐᓂᑦ ᐅᐸᓚᐅᖅᑐᓂᑦ, ᐊᒻᒪᓗ 

ᐅᖃᖅᑐᓂ ᑕᒪᒃᑯᐊ ᑎᑎᖅᑲᓕᐅᓚᕐᓂᖏᓐᓂ ᐱᓕᕆᐊᒥᓄᑦ. ᐅᖃᖅᑐᓂᓗ ᐃᓅᓱᑦᑐᓂᑦ ᐱᖃᑕᐅᔪᖃᖅᑎᓪᓗᒍ 

ᑕᑯᒋᐊᔅᓴ ᖁᕕᐊᓇᑦᑎᐊᖅᑐᖅ.   

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᑖᒃᑯᐊ ᐊᖏᑦ ᓈᒻᒪᑦᑎᐊᖅᑑᔮᖅᑐᖅ ᐃᑲᔫᑎᖃᓪᓚᕆᒃᑲᔭᖅᑐᑦ ᐃᓄᓐᓂᑦ 

ᐃᑲᔪᖅᑐᖅᑐᓂᐅᓪᓗ ᑕᒪᓐᓇ. 

 

 b)  ᐸᕐᓇᑦᑏᑦ ᐱᕙᓪᓕᐊᔪᓕᕆᔩᓪᓗ ᑲᑎᒪᖦᕋᓛᖏᑦ #02 

 

ᑲᑎᒪᔨᕋᓛᑦ ᐊᑐᓕᖁᔨᕗ ᑲᑎᒪᔨᓄᑦ:  

 

1.  ᐊᖏᕐᓗᒋᑦ ᐱᕙᓪᓕᐊᓂᕐᒧᑦ ᐱᔪᓐᓇᐅᑏᑦ ᑐᔅᓯᕋᐅᑎᖏᑦ DP 19-001 ᐸᕐᓇᐅᑎᒧᑦ 697, ᓄᓇᖓᓐᓄᑦ 4-3-2-1 

ᐊᒻᒪᓗ 4-3-3-2-1 (ᐅᐸᑦᑕᐅᒐᔪᑦᑐᖅ) ᐊᓯᔾᔨᕐᓗᒋᑦ ᐊᑐᖅᑕᐅᓂᖏᑦ ᓴᓇᓗᑎᓪᓗ ᐃᓚᓗᒋᑦ ᐃᓪᓗᒧᑦ, ᒪᓕᓪᓗᒋᑦ 

ᐊᔾᔨᐅᖏᑦᑐᑦ ᒪᓕᒋᐊᓖᑦ ᐱᖃᓯᐅᑎᓯᒪᓪᓗᑎᑦ 1, ᓯᑎᒃᑯᑦ ᒪᓕᒐᖏᑦ, ᐸᕐᓇᐅᑏᑦ ᐱᔭᐅᓯᒪᔪᑦ ᔮᓐᓄᐊᕆᒥ 7, 2019  

 

ᑕᐃᒪᒃ ᐱᖃᓯᐅᑎᓯᒪᔪᒦᒻᒪᑕ 5, ᐊᒻᒪᓗ ᒪᓕᓪᓗᒋᑦ ᐊᖏᖅᑕᐅᓂᖏᑦ 14−ᓄᑦ ᓄᓇᓯᐅᑎᒃᑯᕕᔅᓴᓄᑦ ᐊᒻᒪᓗ 

ᐊᖏᖅᑕᐅᓗᑎᑦ ᑎᓴᒪᐅᔪᖅᑐᑦ ᑕᑯᓐᓇᐅᖏᑦᑐᑦ ᓄᓇᓯᐅᑎᒃᑯᕕᒻᒥ ᓄᓇᖓᓐᓂ 4-3-1-1. 

2.  ᐊᖏᖅᓯᓗᑎᑦ ᐊᓯᔾᔨᖅᑕᐅᔪᒪᔪᒥᑦ ᐃᓚᖓᓐᓂ 6.10 ᓄᓇᓕᕆᓂᕐᒧᑦ ᒪᓕᒐᕋᓛᓂᑦ 704, ᒥᑭᓪᓕᕚᓪᓕᖁᓪᓗᒋᑦ 

ᓄᓇᓯᐅᑎᓄᑦ ᓯᕕᑐᓂᖓ #1 - #3 ᐱᒋᐊᕐᓗᒍ 6.5 ᒦᑕᐃᑦ ᑎᑭᓪᓗᒍ 5.9 ᒦᑕᐃᑦ. 

3.  ᐊᖏᖅᓯᓗᑎᑦ ᐆᑦᑐᕋᕐᓗᒍ 19-005 ᐱᔪᓐᓇᕐᓗᑎᑦ ᑲᑎᓪᓗᒋᑦ ᓄᓇᐃᑦ 4-3-2-1 ᐊᒻᒪᓗ 4-3-3-2-1, 

ᐅᐊᓐᓇᖅᐸᓯᖓᓐᓂ ᓄᓇᓯᐅᑎᒃᑯᕕᒻᒥ ᐃᓯᕋᕐᓂᕐᓂᐊᕐᖓ ᓄᓇᖓ 4-3-1-1 ᐊᒻᒪᓗ ᑲᓇᓐᓇᖅᐸᓯᖓ ᐃᓯᕋᕐᓂᕐᓗᓂ 

ᓄᓇᖓ 4-3-3-1-1. 

   

ᐱᖁᔨᕗᖔᕈᑎ #19-82 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᑦ           

 

ᑲᑎᒪᔩᑦ ᐊᖏᖅᓯᓗᑎᑦ: 

1. ᐱᕙᓪᓕᐊᓂᕐᒧᑦ ᐱᔪᓐᓇᐅᑏᑦ ᑐᔅᓯᕋᐅᑎᖏᑦ DP 19-001 ᐸᕐᓇᐅᑎᒧᑦ 697, ᓄᓇᖓᓐᓄᑦ 4-3-2-1 ᐊᒻᒪᓗ 4-3-

3-2-1 (ᐅᐸᑦᑕᐅᒐᔪᑦᑐᖅ) ᐊᓯᔾᔨᕐᓗᒋᑦ ᐊᑐᖅᑕᐅᓂᖏᑦ ᓴᓇᓗᑎᓪᓗ ᐃᓚᓗᒋᑦ ᐃᓪᓗᒧᑦ, ᒪᓕᓪᓗᒋᑦ ᐊᔾᔨᐅᖏᑦᑐᑦ 

ᒪᓕᒋᐊᓖᑦ ᓯᑎᒃᑯᑦ ᒪᓕᒐᖏᑦ, ᐸᕐᓇᐅᑏᑦ ᐱᔭᐅᓯᒪᔪᑦ ᔮᓐᓄᐊᕆᒥ 7, 2019 ᑕᐃᒪᒃ ᒪᓕᓪᓗᒋᑦ ᐊᖏᖅᑕᐅᓂᖏᑦ 

14−ᓄᑦ ᓄᓇᓯᐅᑎᒃᑯᕕᔅᓴᓄᑦ ᐊᒻᒪᓗ ᐊᖏᖅᑕᐅᓗᑎᑦ ᑎᓴᒪᐅᔪᖅᑐᑦ ᑕᑯᓐᓇᐅᖏᑦᑐᑦ ᓄᓇᓯᐅᑎᒃᑯᕕᒻᒥ ᓄᓇᖓᓐᓂ 

4-3-1-1. 

2. ᐊᓯᔾᔨᖅᑕᐅᔪᒪᔪᒥᑦ ᐃᓚᖓᓐᓂ 6.10 ᓄᓇᓕᕆᓂᕐᒧᑦ ᒪᓕᒐᕋᓛᓂᑦ 704, ᒥᑭᓪᓕᕚᓪᓕᖁᓪᓗᒋᑦ ᓄᓇᓯᐅᑎᓄᑦ 

ᓯᕕᑐᓂᖓ #1 - #3 ᐱᒋᐊᕐᓗᒍ 6.5 ᒦᑕᐃᑦ ᑎᑭᓪᓗᒍ 5.9 ᒦᑕᐃᑦ. 

3.  ᐆᑦᑐᕋᕐᓗᒍ 19-005 ᐱᔪᓐᓇᕐᓗᑎᑦ ᑲᑎᓪᓗᒋᑦ ᓄᓇᐃᑦ 4-3-2-1 ᐊᒻᒪᓗ 4-3-3-2-1, ᐅᐊᓐᓇᖅᐸᓯᖓᓐᓂ 

ᓄᓇᓯᐅᑎᒃᑯᕕᒻᒥ ᐃᓯᕋᕐᓂᕐᓂᐊᕐᖓ ᓄᓇᖓ 4-3-1-1 ᐊᒻᒪᓗ ᑲᓇᓐᓇᖅᐸᓯᖓ ᐃᓯᕋᕐᓂᕐᓗᓂ ᓄᓇᖓ 4-3-3-1-1. 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 18−ᖓ 21−ᓂᑦ 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑲᑎᒪᔨᑦ ᐊᓯᖏᖅᓗᑎᑦ ᐆᑦᑐᕋᕆᐊᓕᒻᒥᑦ SK 18-008 ᓄᓇᒥᑦ ᓴᖅᑮᓗᑎᑦ ᓅᑕᐅᓗᑎᑦ 

ᐃᓕᓂᐊᕈᑎᔅᓴᐅᔪᖅ, ᐊᑭᓪᓕᖅ ᐊᖅᑯᑎᖓᓐᓄᑦ, ᑯᕆᔅᑐ (Crystal) ᐊᑐᕆᐊᖓᓄᑦ, ᖃᓂᑦᑐᒥᑦ ᓯᑎᒃᑯᑦ 

ᓇᒻᒥᓂᖁᑎᖓᓐᓄ ᐃᓪᓗᖁᑎᒧᑦ ᐊᒻᒪᓗ ᑕᑯᔅᓴᐅᓪᓗᑎᑦ ᑎᑎᖅᑐᒐᖅᓯᒪᔪᒥᑦ. 

 

ᐱᖁᔨᕗᖔᕈᑎ #19-83 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᑦ           

 

ᑲᑎᒪᔨᑦ ᐊᓯᖏᖅᓗᑎᑦ ᐆᑦᑐᕋᕆᐊᓕᒻᒥᑦ SK 18-008 ᓄᓇᒥᑦ ᓴᖅᑮᓗᑎᑦ ᓅᑕᐅᓗᑎᑦ ᐃᓕᓂᐊᕈᑎᔅᓴᐅᔪᖅ, 

ᐊᑭᓪᓕᖅ ᐊᖅᑯᑎᖓᓐᓄᑦ, ᑯᕆᔅᑐ (Crystal) ᐊᑐᕆᐊᖓᓄᑦ, ᖃᓂᑦᑐᒥᑦ ᓯᑎᒃᑯᑦ ᓇᒻᒥᓂᖁᑎᖓᓐᓄ ᐃᓪᓗᖁᑎᒧᑦ 

ᐊᒻᒪᓗ ᑕᑯᔅᓴᐅᓪᓗᑎᑦ ᑎᑎᖅᑐᒐᖅᓯᒪᔪᒥᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨᕋᓛᑦ ᐊᑐᓕᖁᔨᕗᑦ ᑲᑎᒪᔨᑦ ᐊᖏᕐᓗᑎᑦ ᒪᓕᒐᕐᓂᑦ ᒪᑐᖁᓗᒍ ᑕᒪᓐᓇ 801 m2 ᐃᓚᖓ ᐊᐃᓪ ᕗᑦᕼᐊᐅᑦ 

ᐊᑐᕆᐊᖓ ᐊᑐᓕᖅᑎᑕᐅᓗᓂ ᐱᖁᔭᖅ ᐸᕐᓇᐅᑎᒦᑦᑐᑦ ᐃᑲᔪᖅᑐᕐᓗᒋᑦ ᑲᑎᓪᓗᒋᑦ ᐊᒻᒪᓗ ᐋᖅᑭᒋᐊᒃᑲᓂᕐᓗᒋᑦ 

ᓄᓇᐃᑦ, ᑕᐃᒪᒃ ᑕᑯᔅᓴᐅᔪᑦ ᑕᕝᕙᓂ SK 19-003. 

 

ᐱᖁᔨᕗᖔᕈᑎ #19-84 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᐊᑯᒪᓕᒃ 

ᐊᐃᑉᐲᔪᖅ: ᑲᑎᒪᔨ ᓴᐳᑦ           

 

ᑲᑎᒪᔨᑦ ᐊᖏᕐᓗᑎᑦ ᒪᓕᒐᕐᓂᑦ ᒪᑐᖁᓗᒍ ᑕᒪᓐᓇ 801 m2 ᐃᓚᖓ ᐊᐃᓪ ᕗᑦᕼᐊᐅᑦ ᐊᑐᕆᐊᖓ ᐊᑐᓕᖅᑎᑕᐅᓗᓂ 

ᐱᖁᔭᖅ ᐸᕐᓇᐅᑎᒦᑦᑐᑦ ᐃᑲᔪᖅᑐᕐᓗᒋᑦ ᑲᑎᓪᓗᒋᑦ ᐊᒻᒪᓗ ᐋᖅᑭᒋᐊᒃᑲᓂᕐᓗᒋᑦ ᓄᓇᐃᑦ, ᑕᐃᒪᒃ ᑕᑯᔅᓴᐅᔪᑦ ᑕᕝᕙᓂ 

SK 19-003. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᑲᑎᒪᔨ ᐊᑯᒪᓕᒃ ᐅᖃᓚᐅᖅᑐᖅ ᑲᑎᒪᖃᑎᒋᓚᐅᖅᑕᖏᑦ ᐃᖅᑲᐅᒪᔭᖏᑦ ᐊᐅᓪ ᕗᑦᕼᐊᐅᔅ, ᐃᓕᓴᐃᔨᐅᓚᐅᖅᓯᒪᔪᖅ 

ᓈᕕᒐᐃᑐᒥᓗ ᐱᒋᐊᖅᑎᑦᑎᓚᐅᖅᓯᒪᓪᓗᓂ. ᐅᖃᖅᑐᓂᓗ ᐊᐅᓪ ᕗᑦᕼᐊᐅᔅ ᐃᑲᔪᓪᓚᕆᓚᐅᖅᓯᒪᔪᑦ ᓄᓇᓕᓐᓂᑦ, 

ᐊᖅᑯᑎᒥᑦ ᐊᑦᑎᖅᑕᐅᓯᒪᔪᖃᖅᑐᖅ ᑕᐃᔅᓱᒥᖓ.   

 

11. ᑎᑎᖅᑲᐅᓯᐊᑦ  

  

 a)  ᕕᒃᑯᐊᕆᔭ ᐱᐅᕋᓐ, ᐃᖅᑲᓇᐃᔭᖅᑎᓄᑦ ᓯᕗᓕᖅᑎ 

      ᑎᑎᖅᑲᒥᑦ ᑐᔅᓯᕋᖅᑐᖅ ᐃᑲᔪᖅᑐᐃᔪᑎᒥᑦ ᐅᑎᖅᑐᔅᓴᒫᖑᓐᖏᓪᓗᓂ 2019 ᐊᓕᐊᓇᐃᑦ 

ᐱᓐᖑᐊᕐᓂᐅᔪᒧᑦ 

  

ᒪᐃᔭᐅᑉ ᑐᖏᓕᖓ ᕉᒪᐃᓐ ᓯᑏᕙᓐᓴᓐ ᐊᐱᕆᓚᐅᖅᑐᖅ ᑐᔅᓯᕋᐅᑎ ᐊᔾᔨᒋᒻᒪᖔᒍ ᐊᕐᕌᓂᐅᓚᐅᖅᓯᒪᔪᖅ ᐊᒻᒪᓗ 

ᓈᒻᒪᒃᑲᓗᐊᕐᒪᖔᖅ ᓯᑎᒃᑯᑦ ᑕᐃᒪᐃᑦᑐᒥᑦ ᑐᓂᓯᒋᐊᖏᑕ ᐅᑎᕐᓂᐊᖏᑦᑐᒥᑦ ᐃᑲᔪᕐᓗᑎᑦ.   



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 19−ᖓ 21−ᓂᑦ 

 

ᐊᐃᒥ ᐃᐅᔫᔅᒪ, ᐃᖅᑲᓇᐃᔭᖅᑎᓄ ᓯᕗᓕᖅᑎᐅᑲᐃᓐᓇᖅᑐᖅ ᐅᖃᓚᐅᖅᑐᖅ ᑐᔅᓯᕋᐅᑎ ᐊᔾᔨᑐᐃᓐᓇᖓᓐᓂ 

ᑎᑎᕋᖅᓯᒪᓗᓂ ᐅᖃᐅᓯᖏᓐᓂ, ᑐᔅᓯᕋᖅᑐᑦ ᓈᒻᒪᓐᓂᖏᓐᓄᑦ.   

 

ᐱᖁᔨᕗᖔᕈᑎ #19-85 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

 

ᑲᑎᒪᔨᑦ ᓈᒻᒪᓴᕐᓗᑎᑦ ᑐᓂᕐᕈᑎᓂᑦ ᑐᔅᓯᕋᐅᑎᒥᑦ ᐊᓕᐊᓇᐃᑦ 2019−ᒧᑦ ᓂᔾᔭᐅᓯᔭᕐᓂᕐᒥᑦ ᐊᒻᒪᓗ ᑎᑎᖅᑲᒥ 

ᐃᑲᔪᖅᑐᐃᔾᔪᑎᒥᑦ ᑐᓂᓯᓗᑎᑦ ᑮᓈᐅᔭᒧᑦ ᑐᔅᓯᕋᐅᑎᖓᓐᓄᑦ. 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 b)  ᑎᑎᖅᑲ ᐃᑲᔪᖅᑐᐃᔾᔪᑎ - ᐃᓕᑕᖅᓯᓂᖅ ᓄᓇᕗᑦ ᐅᖃᓕᒫᒐᓕᕆᓂᕐᒧᑦ ᑲᑎᒪᔩᑦ 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᑐᑭᓯᒋᐊᕈᑎᓂᑦ ᐃᑉᐸᔅᓴᖅ ᐱᓚᐅᕐᖓ. ᐅᖃᖅᑐᓂᓗ ᐃᓕᑕᖅᓯᓂᖅ ᐅᖃᓕᒫᒐᓕᕆᓂᕐᒧᑦ 

ᑲᑎᒪᔩᑦ ᑐᔅᓯᕋᓚᐅᕐᖓᑕ ᑮᓇᐅᔭᓂᑦ ᑖᒃᑯᑎᒎᓇ ᒪᑭᒋᐊᖅᑕ ᐊᒻᒪᓗ ᑐᔅᓯᕋᖅᑐᑎᑦ ᑎᑎᖅᑲᒥᑦ ᐃᑲᔪᖅᑐᐃᔾᔪᑎᔅᓴᒥᑦ 

ᓯᑎᒃᑯᓐᓂ ᐃᖃᓗᓐᓂ.   

 

 

ᑲᑎᒪᔨ ᓴᐳᑦ ᐅᖃᓚᐅᖅᑐᖅ ᐃᑲᔫᑏᑦ ᐃᑲᔪᖃᑦᑕᖅᑐᑦ ᐃᓕᓐᓂᐊᕐᕕᓐᓂ ᓱᕈᓯᕐᓂᑦ K-12−ᒧᑦ ᐅᖓᑖᓄᓪᓗ ᐃᖃᓗᓐᓂ 

ᐊᔾᔨᒌᓐᖏᑦᑐᓂᑦ ᐃᑲᔫᑎᓂᑦ. ᐅᖃᖅᑐᓂᓗ ᐃᓕᑕᖅᓯᓂᖅ ᐅᖃᓕᒪᒐᓕᕆᓂᕐᒧᑦ ᑲᑎᒪᔩᑦ ᐊᑐᕈᒪᔪᑦ ᒪᑭᒋᐊᖅᑕ 

ᑮᓇᐅᔭᖏᓐᓂ, ᐊᒻᒪᓗ ᑮᓇᐅᔭᓂᑦ ᐊᓯᖏᓐᓂ ᐱᔭᐅᕙᑦᑐᓂᑦ ᖃᖓᑐᐃᓐᓇᒃᑯᑦ ᓯᑎᒃᑯᓐᓂ ᐃᖃᓗᓐᓂ, 

ᐊᔭᐅᖅᑐᐃᑲᓐᓂᕐᓗᑕᓗ ᐊᑐᐃᓐᓇᐅᑎᑦᑎᑲᓐᓂᕐᓗᑕᓗ ᐃᑲᔫᑎᔅᓴᓂᑦ ᑲᔪᓯᑎᑦᑎᓗᑕ.   

 

ᐱᖁᔨᕗᖔᕈᑎ #19-86 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

 

ᑎᑎᖅᑲᒥᑦ ᐃᑲᔪᖅᑐᐃᔾᔪᑎᒥᑦ ᑐᓂᓯᓗᑎᑦ ᐃᓕᑕᖅᓯᓂᖅ ᓄᓇᕗᒻᒥ ᐅᖃᓕᒫᒐᓕᕆᓂᕐᑦᒧ ᑲᑎᒪᔨᖏᓐᓄᑦ ᑖᒃᑯᓄᖓ 

ᒪᑭᒋᐊᖅᑕ ᑮᓇᐅᔭᓂᑦ ᑐᔅᓯᕋᐅᑎᓂᑦ. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

12. ᑲᓐᖑᓇᖅᑐᒃᑯᑦ ᑲᑎᒪᓂᖅ 

 

ᒪᓕᑦᑐᒋᑦ ᒪᓕᒐᖅ 22 (2) (a) CTV ᐱᖁᔭᖅ ᒪᓕᒐᕋᓛᓪᓗ 526 ᒪᓕᒐᖅ 67 

 

 ᒪᓕᒐᓕᕆᓂᖅ/ᓄᓇᓕᕆᓂᖅ 

 

ᐱᖁᔨᕗᖔᕈᑎ #19-87 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 20−ᖓ 21−ᓂᑦ 

    

ᑲᑎᒪᔩᑦ ᑲᓐᖑᓇᖅᑐᒧᑦ ᑲᑎᒪᒋᐊᓯᔪᑦ 8:16 ᐅᓐᓄᒃᑯᑦ 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᐱᖁᔨᕗᖔᕈᑎ #19-88 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ:  ᑲᑎᒪᔨ ᕉᓴᓐ             

  

ᑲᑎᒪᔩᑦ ᑲᑎᒪᓂᑐᐃᓐᓇᕐᒧᑦ ᐅᑎᖅᑐᑦ 8:26 ᐅᓐᓄᒃᑯᑦ 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

ᐱᖁᔨᕗᖔᕈᑎ #19-89 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

 

ᑲᑎᒪᔩᑦ ᓈᒻᒪᓴᕐᓗᑎᑦ ᑐᓂᓯᓂᖓᓐᓂ ᓄᓇᒧᑦ ᐊᑐᖅᑐᐊᕈᑎᒧᑦ ᒪᓕᒐᖃᕐᓗᑎᑦ ᐅᑭᐅᓄᑦ 55−ᓄᑦ ᐱᖁᑎᐅᔪᒧᑦ 

ᖃᐅᔨᒪᔭᐅᔪᑦ 1077−ᒥᑦ ᐊᒻᒪᓗ 1079−ᒥ. 

  

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

13. ᑲᑎᒪᓂᖅ ᐃᓱᓕᑦᑐᖅ 

 

ᐱᖁᔨᕗᖔᕈᑎ #19-90 

 

ᐱᒋᐊᖅᑎᑦᑎᔪᖅ: ᑲᑎᒪᔨ ᓴᐳᑦ           

ᐊᐃᑉᐲᔪᖅ: ᑲᑎᒪᔨ ᕉᓴᓐ             

 

ᑲᑎᒪᓂᖅ ᐃᓱᓕᑦᑐᖅ 8:31 ᐅᓐᓄᒃᑯᑦ 

 

ᐃᓘᓐᓇᖏᓐᓄᑦ ᓈᒻᒪᒋᔭᖅ ᑲᔪᓯᔪᖅ 

 

 

 

 

 

 

 

           

   ᕈᒪᐃᓐ ᓯᑏᕙᓐᓴᓐ 

                 ᒪᐃᔭᐅᑉ ᑐᖏᓕᖓ 

 



ᑲᑎᒪᔩᑦ ᑲᑎᒪᓂᖏᑦ #08 

ᒫᔾᔨ 12, 2019 

ᒪᑉᐱᒐᖅ 21−ᖓ 21−ᓂᑦ 

 

 

 

 

 _ _      

   ᐊᐃᒥ ᐊᐅᔪᔅᒪᓐ 

       ᐃᖅᑲᓇᐃᔭᖅᑎᓄᑦ ᐊᖏᔪᖅᑳᖑᑲᐃᓐᓇᖅᑐᖅ 

 

 

 

 

 

 

  

ᓈᒻᒪᒋᔭᐅᓂᖏᑦ ᑲᑎᒪᔨᓄᑦ 23 ᐅᓪᓗᒥ ᐅᕙᓂ ᐃᐳᕈ, 2019.   


